
4 ОКТЯБРЬ КУНИ БУДАПЕШТ ШАҲРИДА ВЕНГРИЯ ПАРЛАМЕНТИНИНГ БИ-
НОСИ РЎПАРАСИДАГИ ЛАЙОШ КОШУТ НОМИДАГИ МАЙДОНДА ЎЗБЕКИСТОН 
РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИ РАСМИЙ КУТИБ ОЛИШ 
МАРОСИМИ БЎЛИБ ЎТДИ.

МАЙДОНДА ОЛИЙ МАРТАБАЛИ МЕҲМОН ШАРАФИГА ПИЁДА ВА ОТЛИҚ 
АСКАРЛАРДАН ИБОРАТ ФАХРИЙ ҚОРОВУЛ САФ ТОРТДИ. ИККИ МАМЛАКАТ 

ДАВЛАТ МАДҲИЯЛАРИ ИЖРО ЭТИЛДИ.
ПРЕЗИДЕНТ ШАВКАТ МИРЗИЁЕВ ВА ВЕНГРИЯ ПРЕЗИДЕНТИ КАТАЛИН НОВАК 

РАСМИЙ ДЕЛЕГАЦИЯЛАР АЪЗОЛАРИНИ ҚУТЛАДИЛАР.
МАРОСИМ ЯКУНИДА ФАХРИЙ ҚОРОВУЛ ТАНТАНАЛИ САФ ТОРТИБ ЎТДИ.

ÂÅÍÃÐÈßÃÀ ÒÀØÐÈÔ ²ÀÌÊÎÐËÈÊ ÀËÎ¯ÀËÀÐÈÍÈ 
Þ¯ÎÐÈ ÁÎÑ¯È×ÃÀ ÎËÈÁ ×È¯ÈØÃÀ ÕÈÇÌÀÒ ¯ÈËÀÄÈ

Ўзбекистон Республикаси Президенти Шавкат Мирзиёев Венгрия томонининг таклифига биноан 
3-4 октябрь кунлари расмий ташриф билан ушбу мамлакатда бўлди.

ИККИ МАМЛАКАТ ҲУКУМАТЛА-
РИ, ВАЗИРЛИК ВА ИДОРАЛАРИ 
ДАРАЖАСИДА ЎЗБЕКИСТОН – 
ВЕНГРИЯ СТРАТЕГИК ШЕРИКЛИК 
МУНОСАБАТЛАРИНИ ЯНАДА КЕН-
ГАЙТИРИШГА ҚАРАТИЛГАН 15 ТА 
ҲУЖЖАТ ИМЗОЛАНДИ. БУЛАР:

- 2023-2024 ЙИЛЛАРДА САНОАТ 
КООПЕРАЦИЯСИНИ РИВОЖЛАНТИ-
РИШ БЎЙИЧА ҚЎШМА ДАСТУР;

- ФАН ВА ТЕХНОЛОГИЯЛАР СО-
ҲАСИДАГИ ҲАМКОРЛИКНИ РИВОЖ-
ЛАНТИРИШ БЎЙИЧА ҲАРАКАТЛАР 
РЕЖАСИ;

- ҚИШЛОҚ ХЎЖАЛИГИ СОҲАСИ-
ДАГИ ҲАМКОРЛИКНИ КЕНГАЙТИ-
РИШ БЎЙИЧА ҲАРАКАТЛАР РЕЖА-
СИ;

- ЖИСМОНИЙ ТАРБИЯ ВА СПОРТ 
СОҲАСИДА ҲАМКОРЛИК ТЎҒРИСИ-
ДА БИТИМ;

- ФАННИ РИВОЖЛАНТИРИШ СО-
ҲАСИДА ҲАМКОРЛИК ТЎҒРИСИДА 
БИТИМ.

Шавкат Мирзиёев Венгрияга расмий 
ташрифи доирасида Будапешт шаҳрининг 
Қаҳрамонлар майдонидаги Хотира устуни 
пойига гулчамбар қўйди.

Президентимиз Венгрия давлатчилигини 
барпо этишга ҳисса қўшган буюк арбоблар 
хотирасига ҳурмат бажо келтирди. 

Ушбу маскан Будапештнинг бош май-
донларидан бири бўлиб, ЮНЕСКОнинг 
Бутунжаҳон мероси рўйхатига киритилган. 
Майдон марказида Минг йиллик устуни 
қад ростлаган, унинг пойида можар қаби-
лаларининг 7 нафар бошлиғининг ҳайкали 
ўрнатилган. Ушбу ёдгорлик венгерларнинг 
бугунги ватанини топиши ва Венгрия қи-
роллигига асос солинишига бағишланган.

Мажмуада венгер халқининг атоқли 
намояндалари ҳайкалларидан иборат 2 та 
колоннада жойлашган. Ёдгорликнинг олд 
томонида Венгрия қаҳрамонлари шарафига 
хотира тоштахтаси ўрнатилган.

Будапешт шаҳридаги Шандор саройи-
да Ўзбекистон Республикаси Президенти 
Шавкат Мирзиёевнинг Венгрия Президенти 
Каталин Новак билан учрашуви бўлиб ўтди.

Учрашув аввалида давлатимиз раҳбари 
Фахрий меҳмонлар китобида қайд қолдир-
ди, етакчилар биргаликда суратга тушиш-
ди.

Президентлар Ўзбекистон ва Венгрия 
ўртасидаги кўп қиррали стратегик шерик-
лик муносабатларини янада кенгайтириш 
масалалари юзасидан фикр алмашдилар.

Халқларимизнинг азалий тарихий ало-
қалари муштарак қадриятлар ва дўстона 
муносабатларни мустаҳкамлаш учун пойде-
вор бўлиб хизмат қилаётгани таъкидланди. 
Арминий Вамбери ва Исхак Ибрагим каби 
шарқшунос олимлар тарихий ришталаримиз 
ва бой маданий меросимизни ўрганишга 
катта ҳисса қўшгани алоҳида қайд этилди.

Икки томонлама ҳамкорлик жадал ри-
вожланиб бораётгани, сиёсий мулоқот чу-
қурлашиб, ўзаро кўмак давом эттирилаёт-
гани, парламентлараро ва жамоатчилик 
алоқалари кенгайиб бораётгани мамнуният 
билан таъкидланди. 

Савдо-иқтисодий ва инвестициявий 
ҳамкорликни ривожлантириш устувор аҳа-
миятга эга. Кейинги йилларда товар айир-
бошлаш ҳажми қарийб уч баробар ошгани 
қайд этилди.

Бу борадаги ишларни фаоллаштиришда 
иқтисодий ҳамкорлик бўйича Ўзбекистон 
– Венгрия ҳукуматлараро комиссияси ва 3 
октябрь куни Будапештда иккинчи йиғили-
шини ўтказган Ўзбекистон – Венгрия Ишби-
лармонлар кенгаши муҳим ўрин тутмоқда.

Томонлар Ўзбекистон Европа Иттифо-
қининг GSP+ преференциялар тизимига 
қўшилгани ўзаро савдони салмоқли да-
ражада кўпайтириш ва диверсификация 
қилиш учун янги имкониятлар очишини 
таъкидладилар.

Ўзбекистон – Венгрия ҳамкорлигини ри-
вожлантиришда маданий-гуманитар соҳа 
алоҳида ўринга эга. Венгрия ҳукумати 
“Хунгарикум” дастури доирасида ўзбекис-
тонлик талаба ва докторантлар учун ҳар 
йили ажратиладиган квотани 170 тагача 
ошириш тўғрисидаги қарорни қабул қилга-
ни айтилди.

Ўзбекистон ва Венгрия олий таълим 
муассасалари ректорларининг иккинчи 
форумини ўтказиш мақсадга мувофиқлиги 
кўрсатиб ўтилди.

Давлат раҳбарлари халқаро ва минта-
қавий аҳамиятга молик долзарб масала-
лар юзасидан ҳам фикр алмашдилар, кўп 
томонлама тузилмалар доирасидаги фаол 
мулоқотни ва ўзаро кўмакни давом эттириш 
масалаларини муҳокама қилдилар.

Учрашув якунида Ўзбекистон Президен-
ти Венгрия Президентини ўзи учун қулай 
вақтда мамлакатимизга боришни таклиф 
этди.

Ўзбекистон Республикаси Президен-
ти Шавкат Мирзиёев Будапешт шаҳрида 
Венгриянинг етакчи компания ва банклари 
раҳбарлари билан учрашув ўтказди.

Тадбирда Венгрия иқтисодий ривож-
ланиш вазири Мартон Надь, Савдо-са-
ноат палатаси раиси Ласло Парраг, «OTP 
Bank» раиси Шандор Чаньи, шунингдек, 
«Gedeon Richter», «Bonafarm», «Wizz 
Air», «Raba Holding», «Meditop», «Master 
Good», «Kite» каби йигирмага яқин энг 
йирик компания ва корпорация раҳбарла-
ри иштирок этди.

Таъкидлаш жоизки, Ўзбекистон етак-
чисининг хорижий мамлакатларга таш-
рифлари давомида ишбилармонлар билан 
учрашувлар ўтказиши анъанага айланган. 
Бундай тадбирлар бевосита алоқаларни 
йўлга қўйиш, мамлакатимизнинг савдо-иқ-
тисодий йўналишдаги муваффақиятларини 
илгари суриш, чет эл сармоядорларини 
ўзаро манфаатли лойиҳаларга жалб этишга 
хизмат қилади.

Венгрия – Европанинг энг тез иқтисодий 
жиҳатдан ўсиб бораётган мамлакатларидан 
бири, қишлоқ хўжалиги, савдо, туризм, мо-
лия ва ахборот технологиялари соҳаларида 
улкан салоҳиятга эга давлат.

Кейинги йилларда мамлакатларимиз 
ўртасидаги савдо-иқтисодий ҳамкорлик 
жадал ривожланмоқда. Қўшма корхоналар 
ва инвестициялар ҳажми ошмоқда.

Учрашувда фармацевтика, қишлоқ хўжа-
лиги, озиқ-овқат саноати, электроника ва 
электротехника, кимё, тўқимачилик, чарм 
тармоқлари ва автомобилсозлик каби соҳа-
ларда ўзаро манфаатли ҳамкорликнинг ис-
тиқболли йўналишлари муҳокама қилинди.

Ўзбекистонда иқтисодиётнинг барча соҳа 
ва тармоқларини тубдан такомиллаштириш, 
аҳоли фаровонлигини оширишга қаратилган 
кенг кўламли ислоҳотлар амалга ошири-
лаётгани таъкидланди.

Давлатимиз раҳбари кейинги йилларда 
Ўзбекистон иқтисодий сиёсатининг асосий 
натижаларини санаб ўтди: валюта бозори 
ва фойдани репатриация қилиш эркинлаш-
тирилди, давлат активлари ва банкларни, 
саноат ва инфратузилма объектларини ху-
сусийлаштириш дастури бошланди, солиқ 
тизими ислоҳ қилинди.

– Янги Ўзбекистоннинг тараққиёт ст-
ратегиясида тадбиркорлар учун максимал 
даражада қулай шароитлар яратиш, юрти-
мизда хорижий бизнес фаолиятини кенгай-
тириш борасидаги ишларни давом эттириш 
мақсад қилинган. Энг муҳими, хорижий 
бизнес вакиллари янгиланишларимизга 
ишонди, – деди Шавкат Мирзиёев.

Учрашувда устувор лойиҳаларни мо-
лиялаштириш учун қўшма фонд ташкил 
этилиши ва у тез фурсатда иш бошлаши 
айтилди.

Фақат Венгрия компаниялари учун 
мўлжалланган алоҳида саноат зонасини 
яратиш ва уни барча зарур ишлаб чиқариш 
инфратузилмаси билан таъминлаш таклиф 
этилди.

Давлатимиз раҳбарининг фикрича, бўла-
жак қўшма лойиҳалар ҳамда уларнинг дои-
расида венгриялик шерикларнинг илмий 
ишланмалари, конструкторлик инновация-
лари ва технологиялари ўзлаштирилиши 
катта синергетик самара беради.

Президент Шавкат Мирзиёев Венгрия 
делегациясининг ҳар бир аъзоси билан 
алоҳида мулоқот қилди. Аниқ қўшма лойи-
ҳаларни амалга ошириш режалари ҳақида 
батафсил фикр алмашилди. Ўзбекистон то-
мони Венгрия ишбилармонларига уларнинг 
инвестиция режаларини рўёбга чиқаришда 
тўлиқ кўмаклашишга тайёрлиги қайд этил-
ди.

– Ҳар бир тадбиркорни мамлакатимизга 
келиб, бугунги кунда инвестициялар учун 
энг яхши жой Ўзбекистон эканлигига шах-
сан ишонч ҳосил қилишга таклиф этаман, 
– деди Президентимиз.

Венгрия ишбилармон доиралари вакил-
лари, ўз навбатида, Ўзбекистонда амалга 
оширилаётган иқтисодий ислоҳотларга 
юксак баҳо берди ҳамда мамлакатимиз 
бозорига чиқиш, истиқболли қўшма ло-
йиҳаларни амалга оширишга тайёрлигини 
билдирдилар.

Куни кеча ўтган Ўзбекистон – Венгрия 
бизнес форумида умумий қиймати 1 мил-
лиард доллардан зиёд инвестиция, савдо 
ва молиявий келишувлар имзолангани ҳам 

томонлар ҳамкорлик қилишдан манфаат-
дорлигининг навбатдаги яққол тасдиғи 
бўлди.

Учрашув якунида илгари сурилган барча 
лойиҳаларни амалга ошириш бўйича аниқ 
муддатлар ва масъул ижрочилар кўрса-
тилган комплекс “йўл харитаси”ни қабул 
қилишга келишиб олинди.

Ўзбекистон вазирлик ва идораларига 
венгриялик ҳамкорларнинг юртимизда му-
ваффақиятли тадбиркорлик фаолиятини 
амалга оширишида ҳар томонлама кўмак-
лашиш топширилди.

Будапештдаги “Кармелита” саройида Ўз-
бекистон Республикаси Президенти Шавкат 
Мирзиёев ва Венгрия Бош вазири Виктор 
Орбан тор доирада икки томонлама музо-
кара ўтказдилар.

Суҳбатда Ўзбекистон – Венгрия стра-
тегик шериклигини янада кенгайтириш ва 
мустаҳкамлаш масалалари кўриб чиқилди.

Ўзбекистон Президенти дўст Венгрия 
етакчисига ташриф давомида кўрсатилган 
самимий қабул ва илиқ меҳмондўстлик 
учун миннатдорлик билдирди.

Давлатимиз раҳбари икки мамлакат ўр-
тасидаги кўп қиррали стратегик шериклик 
жадал ривожланиб, изчил мустаҳкамланиб 
бораётганини катта мамнуният билан қайд 
этди. Виктор Орбаннинг 2021 йил мартда 
юртимизга расмий ташрифи якунида эри-
шилган келишувлар Ўзбекистон – Венг-
рия муносабатларида янги саҳифа очгани 
ҳамда икки томонлама ҳамкорликни янада 
юқори босқичга кўтаргани алоҳида таъкид-
ланди.

Турли даражалардаги мулоқотлар фаол-
лашди, самарали сиёсий ва парламентлара-
ро ҳамкорлик йўлга қўйилди, савдо-иқтисо-
дий ҳамда инвестиция соҳаларида қўшма 
лойиҳалар амалга оширилмоқда, маданий-
гуманитар алмашинувлар кенгаймоқда.

Музокараларда қўшма инвестиция ло-
йиҳаларини саноат кооперацияси орқали 
амалга оширишга алоҳида эътибор қара-
тилди. Шу маънода икки мамлакат иқти-
содиёти бир-бирини тўлдириб туриши, ри-
вожланиш стратегиялари диверсификация 
ва индустриаллашувга қаратилгани билан 
бир-бирига ўхшашлиги қайд этилди.

Кейинги йилларда ўзаро товар айирбош-
лаш ошгани, уни янада кўпайтириш учун 
барча имкониятлар ва омиллар мавжудлиги 
таъкидланди. Ўзбекистон Евроиттифоқнинг 
«GSP+» аъзоси мақомига эга экани ҳам 
бунга хизмат қилади.

Томонлар ўзаро имтиёз ва преферен-
циялар тақдим этиш, тайёр маҳсулот ишлаб 
чиқариш бўйича қўшма қувватлар яратиш 
ва шу орқали МДҲ, Шарқий ва Жанубий 
Осиё ҳамда Яқин Шарқ бозорларига чиқиш-
га интилади.

Фармацевтика, қишлоқ хўжалиги, элект-
ротехника, машинасозлик, инновациялар, 
рақамлаштириш, транспорт ҳамда илмий 
тадқиқотлар ҳамкорлик учун истиқболли 
йўналишлар сифатида қайд этилди.

Икки мамлакат етакчилари долзарб 
халқаро ва минтақавий муаммоларни ҳам 
муҳокама қилдилар. Халқаро тузилмалар, 
шу жумладан, БМТ, ЕХҲТ, Туркий давлат-
лар ташкилоти ва бошқалар доирасидаги 
ҳамкорлик масалаларига тўхталиб ўтилди.

Венгрия Бош вазири жорий йилнинг 
ноябрь ойида Самарқандда ўтказиладиган 
Туркий давлатлар ташкилотининг биринчи 

саммитида иштирок этишини тасдиқлади.
Ўзбекистон Республикаси Президенти 

Шавкат Мирзиёев ва Венгрия Бош вазири 
Виктор Орбаннинг музокаралари икки мам-
лакат расмий делегациялари иштирокида 
кенгайтирилган таркибда давом этди.

Етакчилар Ўзбекистон – Венгрия муно-
сабатлари 2021 йилда стратегик шериклик 
даражасига кўтарилгани чинакам тарихий 
воқеа бўлгани ҳамда халқларимизнинг кўп 
асрлик дўстлиги ва ўзаро манфаатли ҳам-
корликнинг бугунги ривожига тўлиқ ҳамо-
ҳанглигини таъкидладилар.

Сиёсий, савдо-иқтисодий, инвестицион 
ва маданий-гуманитар ҳамкорликни янада 
кенгайтиришга алоҳида эътибор қаратилди.

Давлатимиз раҳбари кейинги йилларда 
ўзаро савдо ҳажми қарийб 3 баробар кў-
пайганини қайд этди. Томонлар келажакда 
товар айирбошлашни 500 миллион доллар-
га етказиш режасини рўёбга чиқаришга 
келишиб олдилар.

Виктор Орбан Венгрия Ўзбекистонни 
ўзининг муҳим ва узоқ муддатли ҳамкори 
деб ҳисоблашини таъкидлади. Ушбу таш-
рифнинг бой дастури ҳам ўзаро мулоқотни 
ҳар томонлама ривожлантиришга интилиш 
қатъийлигидан далолат беради.

Қишлоқ хўжалиги, транспорт, фармацев-
тика, тўқимачилик, озиқ-овқат, электротех-
ника, сувни тежаш ва саноат соҳаларидаги 
кооперацияга янги кучли суръат бағишлаш 
юзасидан келишувга эришилди.

Шу мақсадда ҳукуматларга устувор ло-
йиҳаларни молиялаштириш учун тез фур-
сатда қўшма фонд тузиш топширилди.

Шу билан бир қаторда бизнес-форум ва 
кўргазмалар мунтазам ўтказиб борилади, 
имкониятлар максимал даражада ишга со-
линади, ўзаро манфаатли ҳамкорликнинг 
барча йўналишлари қамраб олинади.

Томонлар яқинда ўтказилган бизнес 
форумнинг муваффақиятли якунлари, яъни 
қиймати 1 миллиард доллардан зиёд бўлган 
инвестиция ва савдо битимлари имзоланга-
ни самарали ҳамкорликнинг аниқ амалий 
натижаси бўлганини мамнуният билан қайд 
этдилар.

Эришилган келишувларни амалга оши-
ришга кўмаклашиш мақсадида Будапештда 
Ўзбекистон Республикасининг дипломатик 
ваколатхонасини очиш юзасидан келишув-
га эришилди.

Учрашув якунида Ўзбекистон ва Венгрия 
етакчилари мамлакатларимиз ўртасидаги 
дўстлик ва стратегик шериклик муносабат-
ларини янада мустаҳкамлаш борасидаги 
интилиши қатъий эканини яна бир бор 
тасдиқладилар. 

Будапешт шаҳрида ўтган олий даража-
даги музокаралардан сўнг икки томонлама 
ҳужжатларни имзолаш маросими бўлди.

Президент Шавкат Мирзиёев ва Бош ва-
зир Виктор Орбан Ўзбекистон Республикаси 
ва Венгрия ўртасидаги стратегик шерик-
ликни ривожлантириш тўғрисида қўшма 
баёнот имзоладилар.

Ҳужжатда музокаралар дўстона, очиқ 
ва конструктив руҳда ўтгани қайд этилган, 
ҳар томонлама ўзаро манфаатли ҳамкор-
ликни фаоллаштириш кўзда тутилган, 
дипломатик муносабатлар ўрнатилганига 
30 йил тўлгани таъкидланган.

Бундан ташқари, икки мамлакат ҳуку-
матлари, вазирлик ва идоралари дара-
жасида Ўзбекистон – Венгрия стратегик 
шериклик муносабатларини янада кенгай-
тиришга қаратилган 15 та ҳужжат имзолан-
ди. Булар:

- 2023-2024 йилларда саноат коопера-
циясини ривожлантириш бўйича қўшма 
дастур;

- Фан ва технологиялар соҳасидаги ҳам-
корликни ривожлантириш бўйича ҳаракат-
лар режаси;

- Қишлоқ хўжалиги соҳасидаги ҳамкор-
ликни кенгайтириш бўйича ҳаракатлар 
режаси;

- Жисмоний тарбия ва спорт соҳасида 
ҳамкорлик тўғрисида битим;

- Фанни ривожлантириш соҳасида ҳам-
корлик тўғрисида битим.

Шунингдек, божхона, адлия, атроф-му-
ҳитни муҳофаза қилиш, боғдорчилик ва 
иссиқхона хўжалиги, узумчилик, инвести-
ция соҳаларида, Ўзбекистон Республикаси 
давлат бошқаруви академияси ва Венгрия 
Давлат хизмати университети, Самарқанд 
вилояти ва Хайду-Бихар округи, Халқаро 
муносабатлар ахборот-таҳлил маркази ва 
Ташқи ишлар ва савдо институти, Тошкент 
давлат аграр университети ва Венгрия 
қишлоқ хўжалиги ва табиий фанлар уни-
верситети ўртасида ҳамкорлик тўғрисида 
меморандумлар имзоланди.

Шу билан Ўзбекистон Президенти 
 Шавкат Мирзиёевнинг Венгрияга расмий 
ташрифи якунланди.

ЎзА.

ВЕНГРИЯГА ТАШРИФ ҲАМКОРЛИК 
АЛОҚАЛАРИНИ ЮҚОРИ БОСҚИЧГА ОЛИБ 

ЧИҚИШГА ХИЗМАТ ҚИЛАДИ

 Давоми, бошланиши 1-бетда. 

KONSTITUTSIYAVIY 
QONUN LOYIHASI

Умумхалқ муҳокамасидан сўнг Олий 
Мажлис Қонунчилик палатасидаги масъул 
қўмиталар томонидан Конституциявий қонун 
лойиҳаси маромига етказилмоқда.

Масъул қўмиталар вакиллари ҳамда 
экспертлар иштирокида Конституциявий 
қонун лойиҳасининг концептуал ва таҳри-
рий тузатишлар киритилган айрим модда-
лари ҳақида Конституциявий комиссиянинг 
расмий саҳифалари ва бошқа оммавий 
ахборот воситаларида маълумотлар бериб 
борилмоқда.

Қонун лойиҳасида Конституциянинг 26, 
37, 1, 41, 45, 46, 98, 99, 112- моддаларига 
киритилиши таклиф этилаётган ўзгартиш ва 
қўшимчалар ҳақида маълумот бериб ўтил-
ганди.

Энди эса шу пайтга қадар эълон қилинма-
ган айрим моддаларнинг мазмун-моҳиятини 
қисқача шарҳлашга ҳаракат қиламиз.

ИЛТИМОС ҚИЛИШ ҲУҚУҚИ
Аввало қайд этиш керак, халқимиздан фу-

қароларнинг малакали юридик ёрдамга эга 
бўлиш ҳуқуқи, жабрланганларнинг ҳуқуқла-
рини ҳимоя қилишда давлатнинг кафолатини 
оширишга қаратилган кўплаб таклифлар ке-
либ тушганди.

Ушбу таклифлар асосида Конституциямиз-
га 26-1-моддаси сифатида  қуйидаги янги 
меъёр киритилиши таклиф этилаяпти:

Жиноят учун ҳукм қилинган ҳар ким 
қонунда белгиланган тартибда ҳукмнинг 
юқори турувчи суд томонидан қайта кў-
рилиши ҳуқуқига, шунингдек, афв этиш 
ёки жазони юмшатиш тўғрисида илтимос 
қилиш ҳуқуқига эга.

Илгари ҳам бу борадаги ҳуқуқни қўллаш 
амалиёти бор эди. Яъни, судланувчи, унинг 
ҳимоячиси, қонуний вакили ёки жабрланув-
чига биринчи инстанция судининг қонуний 
кучга кирмаган ҳукмлари устидан апелляция 
тартибида шикоят бериш ёки протест бил-
дириш имкониятини тақдим этувчи меъёр 
миллий қонунчилигимизда мавжуд. Лекин 
бу меъёр Конститциямизда акс эттирилмаган 
эди. Бу инсонпарвар тамойилнинг Конститу-
циямизда акс эттирилиши келгусида унинг 
тўғридан-тўғри ишлашига, фуқароларимиз-
нинг манфаати ҳимоясини кучайтиришга 
хизмат қилади.

ЭКОЛОГИК ҲУҚУҚЛАР 
КАФОЛАТИ
Яна бир муҳим янгилик: кейинги йилларда 

нафақат республикамиз аҳолисини, балки 
бутун дунё ҳамжамиятини ташвишга солаёт-
ган экологик мувозанатни сақлаш масаласига 
ўзига хос ечим бўладиган янги меъёр Конс-
титуциявий қонун лойиҳасидан ўрин олиши 
кутилмоқда.

Лойиҳада 40-1-модда сифатида таклиф 
этилаётган моддада қуйидаги меъёр ўрин 
олган:

Давлат фуқароларнинг экологик ҳу-
қуқларини таъминлаш, атроф-муҳитга 
хўжалик фаолиятининг ва бошқа фао-
лиятнинг зарарли таъсир кўрсатишига 
йўл қўймаслик мақсадида шаҳарсозлик 
фаолияти соҳасида жамоатчилик назора-
тини амалга ошириш учун шарт-шароит-
лар яратади.

Шаҳарсозлик ҳужжатларининг лойи-
ҳалари қонунда белгиланган тартибда 
жамоатчилик муҳокамасидан ўтказила-
ди.

Бу ўзгариш фуқароларнинг экологик 
ҳуқуқлари ва мажбуриятларини белгилаш, 
айниқса, мансабдор шахсларнинг табиат ҳи-
мояси учун масъулиятини кескин ошириш, 
аҳолининг экологик маданиятини юксалтириш 
ҳамда жамоатчилик назоратини кучайтиришга 
хизмат қилади.

ЎҚИТУВЧИНИНГ 
ҚАДР-ҚИММАТИ 
Конституциямизга янги 41-2-модда си-

фатида таклиф этилаётган меъёрда ўқи-
тувчиларнинг обрўсини ошириш, уларнинг 
жамиятдаги ўрнини мустаҳкамлаш назарда 
тутилмоқда:

Ўзбекистон Республикасида ўқитув-

чининг меҳнати жамият ва давлатни ри-
вожлантириш, соғлом, баркамол авлодни 
шакллантириш ҳамда тарбиялаш, халқ-
нинг маънавий ва маданий салоҳиятини 
сақлаш ҳамда бойитишнинг асоси сифа-
тида эътироф этилади.

Давлат ўқитувчиларнинг шаъни ва 
қадр-қимматини ҳимоя қилиш, уларнинг 
ижтимоий ва моддий фаровонлиги, кас-
бий жиҳатдан ўсиши тўғрисида ғамхўр-
лик қилади.

Ўқитувчининг мақоми Конституция дара-
жасида кафолатланиши ва давлат ҳимоясига 
олиниши халқимизнинг устозга юксак эҳтиро-
мини кўрсатади ва бу педагогиканинг юкса-
лишига хизмат қилади.

ФУҚАРОЛИК 
ЖАМИЯТИНИНГ АСОСИ
Конституциявий қонун лойиҳасида 56-мод-

дага киритилиши таклиф этилаётган ўзгартиш 
билан жамоат бирлашмаларининг аниқ тасни-
фи ва фуқаролик жамияти институтларининг 
давлат дастурларини ишлаб чиқишдаги ишти-
роки ҳақида сўз боради.

Фуқаролик жамияти институтлари, 
шу жумладан, жамоат бирлашмалари ва 
бошқа нодавлат нотижорат ташкилотла-
ри, фуқароларнинг ўзини ўзи бошқариш 
органлари, оммавий ахборот воситалари 
фуқаролик жамиятининг асосини ташкил 
этади.

Давлат фуқаролик жамияти институт-
ларини қўллаб-қувватлаш чораларини 
амалга оширади, ижтимоий-иқтисодий 
жиҳатдан ривожлантириш ва ижтимоий 
шериклик дастурларини ишлаб чиқиш 
ҳамда амалга оширишда уларнинг ишти-
рок этишини таъминлайди.

Фуқаролик жамияти институтлари бу-
тун дунёда демократик жамиятнинг асосий 
белгиларидан бири сифатида қаралади. Бу 
институтлар давлатнинг фуқаролар олдида 
масъулиятли ва жавобгар бўлишини ка-
фолатлайдиган, инсоннинг устувор ҳуқуқ-
ларини амалга оширишга яқиндан ёрдам 
берадиган, бир сўз билан айтганда, халқни 
халқ, давлатни давлат қиладиган механизм 
ҳисобланади.

ЁШЛАР ФАОЛ ИШТИРОК 
ЭТАДИ
Мамлакатимизда ёшларимизнинг ижти-

моий, иқтисодий, маданий, сиёсий ҳуқуқ-
манфаатларини ҳимоя қилиш, ёшларга оид 
давлат сиёсатини амалга оширишда барча 
идора ва ташкилотлар масъулиятини кучай-
тириш бўйича кўплаб қонун ҳамда қонуности 
ҳужжатлар қабул қилинган.

Ёшларнинг ҳуқуқ ва манфаатларини ҳимоя 
қилишнинг конституциявий кафолатларини 
мустаҳкамловчи янги меъёр шакллантирилди. 
Бу Конституциямизда янги 65-1-модда сифа-
тида акс этиши кутилмоқда.

Ёшларнинг шахсий, сиёсий, иқти-
содий, ижтимоий, маданий, экологик 
ҳуқуқлари давлат томонидан ҳимоя қи-
линиши ҳамда уларнинг жамият, давлат 
ҳаётидаги фаол иштирокини рағбатлан-
тириш давлатнинг муҳим вазифаси эка-
нини белгиловчи меъёр киритилиши таклиф 
этилмоқда.

Қолаверса, мазкур моддага давлат 
ёшларнинг маънавий, интеллектуал, 
ижодий, жисмоний ва ахлоқий жи-
ҳатдан шаклланиши ҳамда ривожла-
ниши учун, уларнинг таълим олишга, 
соғлиғини сақлашга, уй-жойга, ишга 
жойлашишга, бандлик ва дам олишга 
бўлган ҳуқуқларини амалга ошириш 
учун шарт-шароитлар яратиши ло-
зимлиги билан боғлиқ меъёр қўшилиши 
кутилаяпти.

Давлат статистика қўмитасининг маълу-
мотларига кўра, 35,5 миллионлик Ўзбекис-
тон аҳолисининг 20 миллиондан ортиғини 
30 ёшгача бўлган болалар ва ёшлар ташкил 
қилади. Ушбу кўрсаткич ёшларга оид давлат 
сиёсати тўғри ва самарали йўлга қўйилиши 
долзарб масала эканини кўрсатади.

АДВОКАТ КАТТА ОДАМГА 
АЙЛАНАДИ
Инсон ҳуқуқлари, эркинликлари ва қону-

ний манфаатларини ҳимоя қилиш борасида 
фуқаролардан келиб тушган кўплаб таклиф-
лар асосида Конституциямизда “Адвокатура”, 
деб номланувчи янги боб шакллантирилиши 
кутилмоқда.

Мазкур бобда адвокатура тизимини кучай-
тиришга хизмат қилувчи бир қатор меъёрлар 
ўрин олмоқда.

Хусусан, Конституциямизнинг 116-модда-
сига киритилиши таклиф этилаётган ўзгар-
тиш ва қўшимчалар қуйидагича:

Жисмоний ва юридик шахсларга ма-
лакали юридик ёрдам кўрсатиш учун 
адвокатура фаолият кўрсатади. Қонунда 
назарда тутилган ҳолларда юридик ёр-
дам давлат ҳисобидан кўрсатилади.

Адвокатура фаолияти қонунийлик, 
мустақиллик ва ўзини ўзи бошқариш 
принципларига асосланади.

Адвокатура фаолиятини ташкил этиш 
ва унинг тартиби қонун билан белгила-
нади.

Янги 116-1-модда назарда тутилмоқда:
Адвокат ўз касбий вазифаларини 

амалга ошираётганда унинг фаолиятига 
аралашишга йўл қўйилмайди.

Адвокатга ўз ҳимоясидаги шахс билан 
тўсиқларсиз ва холи учрашиш, маслаҳат-
лар бериш учун шарт-шароитлар таъмин-
ланади. 

Адвокат ва унинг касбий фаолияти 
давлат ҳимоясида бўлади. Адвокатнинг 
касбий ҳуқуқлари, шаъни ва қадр-қим-
мати қонун билан муҳофаза қилинади.

Дарҳақиқат, адвокатнинг қўлидан нималар 
келишини киноларда кўп кўрганмиз. Консти-
туциямизга киритилиши назарда тутилаётган 
янги меъёр мамлакатимизда адвокатура хиз-
матини янги босқичга олиб чиқади. Адвокат 
прокурор ёки судья билан тенг мақомдаги 
шахс бўла олади.

ЖУРНАЛИСТЛАР 
ҲУҚУҚЛАРИ 
КОНСТИТУЦИЯДА 
ҲИМОЯЛАНАДИ
Лўнда, аниқ ва оддий — ушбу талаблар 

бугун ўзгартириш ва қўшимчалар киритилаёт-
ган Конституция матнининг тузилишини анг-
латади. Яъни, узоқ вақтдан бери давом этаёт-
ган муҳокамалар, билдирилаётган таклифлар 
асосида равон тилда, нормаларни турлича 
изоҳлашни истисно этадиган тарзда, юридик 
атамашуносликка риоя қилинган ҳолда баён 
этилаётган Асосий қонунимиз пишиқ-пухта 
ҳолатга келтирилмоқда. 

Муҳими, унда жамиятнинг ҳар бир қатла-
ми манфаатлари инобатга олиняпти. Мамла-
катимизда ОАВ ролининг ошиб бораётгани 
эса соҳада фаолият юритувчи шахсларнинг 
ҳуқуқ ва манфаатларини ҳам конституция-
вий жиҳатдан кафолатлашни талаб қилмоқ-

да. Зеро, бугун ҳар қандай соҳада амалга 
оширилаётган ислоҳотлар ижросини назорат 
қилишда, камчиликларни очиқ-ойдин айта 
олишда оммавий ахборот воситаларининг 
ўрни сезиларли даража ошди. Буни Консти-
туциянинг 67-моддасига киритилиши кўзда 
тутилаётган ўзгаришларда ҳам кўриш мум-
кин.

Яъни, давлат оммавий ахборот воситалари 
фаолиятининг эркинлигини, уларнинг ахбо-
ротни излаш, олиш, ахборотдан фойдаланиш 
ва уни тарқатишга бўлган ҳуқуқлари амалга 
оширилишини кафолатлайди.

Оммавий ахборот воситаларининг ва жур-
налистларнинг фаолиятига тўсқинлик қилиш 
ёки аралашиш қонунга мувофиқ жавобгар-
ликка сабаб бўлади.

Оммавий ахборот воситалари ўзлари тақ-
дим этадиган ахборотнинг тўғрилиги учун 
жавобгардир, деган қўшимчалар Бош қону-
нимиздан жой олиши мумкин. Бу борада ҳам-
касблар фикри билан қизиқдик.

Муслим МИРЗАЖОНОВ, журналист:
— Аввало айтишим керакки, журналистика 

бутун дунёда энг хавфли касблар қаторида 
саналади. Ўзбекистонда ҳам, жумладан, шун-
дай. Кунда-кунора у ёки бу ҳамкасбимизнинг 
ҳокимият вакиллари ёхуд бошқа шахсларнинг 
босимига учраш ҳоллари кузатилади. Гарчанд 
журналистик фаолият ҳимояси бир нечта қо-
нун ва қонуности ҳужжатларида белгиланган 
бўлса-да, кодексларда турли босимлар ва 
таҳдидларга нисбатан жавобгарлик киритил-
маган. Ваҳоланки, бу масала жуда кўп муҳо-
кама қилинган. 

Масалан, 2019 йилда журналистик фао-
лиятга тўсқинлик қилганлик учун жавобгар-
лик киритиш билан боғлиқ қонун лойиҳаси 
муҳокамага қўйилди, 2020 йилда жавобгар-
ликни жорий этишни назарда тутувчи яна 
бир қонун лойиҳасини ҳам кўрдик. 2021 
йилда эса янги таҳрирдаги Жиноят кодек-
си лойиҳасида ҳам журналист фаолиятига 
тўсқинлик қилганлик учун жавобгарликни 
жорий этиш белгиланди. Афсуски, буларнинг 
ҳеч бири қабул қилинмади. Бундан ташқари, 
шу мазмундаги ислоҳотлар ўтган йилги ва бу 
йилги Давлат дастурига ҳам киритилганди. 
Лекин...

Ўзбекистон Конституциявий комиссияси 
асосий қонуннинг 67-моддасини  ўзгар-
тириш таклифини олқишлаймиз. Бундай 
ҳимоя биз учун дастак. Яъни, ОАВ фаолия-
тига ноқонуний аралашганлик ва тўсқинлик 
қилганлик, шу жумладан, мансабдор шахс-
лар томонидан цензура ўрнатиш, таҳририят 
ходимларига босим ва тазйиқ ўтказиш, 
материаллар ва техник воситаларни улар-
дан ғайриқонуний равишда олиб қўйиш 
ҳаракатлари содир этилгани учун жавоб-
гарлик белгилаш сингари масалаларнинг 
ижобий ҳал бўлишига турки бўлади, деган 
умиддамиз.

Зафар СОЛИЖОНОВ, блогер:
— Ислоҳот одатда жойида қотиб қолган, 

сунъий тўхтатилган, ривожланиб кетолма-
ган соҳаларда қилинади. Бу орқали қолган 
ривожланган, қонуний тарафдан мустаҳ-
камланиб олган соҳалар даражасига етиб 
олиш мақсад қилинади. Конституциявий 
комиссиянинг навбатдаги брифингги ўтка-
зилди.

Унда Одилжон Тожиев Конституциянинг 
қайси моддаларига ўзгартиш ва қўшимчалар 
киритилаётгани ҳақида ҳисобот берди. Адво-
катура, ОАВ, экология ва бошқа шу каби ис-
лоҳотга муҳтож соҳаларга тегишли моддалар 
шулар жумласидан. Эртага устоз ва мураб-
бийлар байрами. Брифингда ўқитувчи мақоми 
бош қомус даражасида ҳам мустаҳкамланиб 
қўйилаётгани айтилди.

Конституция миллат тақдирини белги-
лайди. Бутун диққатимизни унга қаратиш ва 
унинг халқ манфаатларига тўғридан-тўғри 
хизмат қилиши, ҳуқуқларини ҳимоялашини 
таъминлаши учун дахлдор бўлишимиз зарур, 
деб биламан ва юртдошларимиздан шуни сў-
раб қолардим.

Конституциявий комиссия матбуот 
хизмати ахборотлари асосида 

Зилола УБАЙДУЛЛАЕВА, 
Аҳмаджон ҚУРБОНОВ тайёрлади.

ßÍÃÈ ÌÅÚ¨ÐËÀÐ

Конституция миллат 
тақдирини белгилайди. 
Бутун диққатимизни 
унга қаратиш ва унинг 
халқ манфаатларига 
тўғридан-тўғри хизмат 
қилиши, ҳуқуқларини 
ҳимоялашини 
таъминлаши учун 
дахлдор бўлишимиз 
зарур, деб биламан ва 
юртдошларимиздан 
шуни сўраб қолардим.

ЯКУНИГА ҚАРАБ КЕТАЁТГАН 2022 
ЙИЛ ЭСДА ҚОЛАРЛИ КЎПЛАБ ВОҚЕАЛАР 

БИЛАН ЖАҲОН ТАРИХИДА ҚОЛАДИ. БУ 
ЙИЛ МАМЛАКАТИМИЗ ҲАЁТИДА ҲАМ 

ТАРИХИЙ ЎЗГАРИШЛАР, ВОҚЕАЛАР ЮЗ 
БЕРМОҚДА. АНА ШУНДАЙ ЖАРАЁНЛАРДАН 

БИРИ СЎЗСИЗ КОНСТИТУЦИЯМИЗГА 
КИРИТИЛИШИ КУТИЛАЁТГАН ЎЗГАРТИРИШ ВА 

ҚЎШИМЧАЛАРДИР.
ҲАММАМИЗНИНГ ХАБАРИМИЗ БОР, ЖОРИЙ 

ЙИЛ 25 ИЮНДА ЭЪЛОН ҚИЛИНГАН ВА 1 
АВГУСТГА ҚАДАР ДАВОМ ЭТГАН “ЎЗБЕКИСТОН 

РЕСПУБЛИКАСИНИНГ КОНСТИТУЦИЯСИГА 
ЎЗГАРТИШ ВА ҚЎШИМЧАЛАР КИРИТИШ 

ТЎҒРИСИДА”ГИ КОНСТИТУЦИЯВИЙ ҚОНУН 
ЛОЙИҲАСИНИНГ УМУМХАЛҚ МУҲОКАМАСИ 

БЎЙИЧА ЖАМИ 150 МИНГДАН ОРТИҚ 
ТАКЛИФЛАР КЕЛИБ ТУШГАН ЭДИ.

Осиё сиёсий партиялари кон-
ференцияси (ICAPP) 2000 йил 
17 августда Филиппин пойтахти 
Манилада Осиё ва Океаниядаги 
сиёсий партиялар ўр-
тасида тажриба ал-
машинув ва ҳамкор-
ликни ривожланти-
риш мақсадида таш-
кил этилган. Шу кун-
гача ташкилотнинг 8 
та бош ассамблеяси 
бўлиб ўтган. 2008 
йилдан бошлаб таш-
килот минтақадаги 
асосий муаммоларни 
ҳал қилишда ишти-
рок этиш учун мах-
сус конференция ва 
семинарлар ташкил 
этиб келмоқда.

ICAPP Осиё мам-
лакатлари ва халқ-
лари ўртасида ўзаро 
тушуниш учун ижо-
бий кучга айланиб, 
ташкилот учрашув-
лари истиқболли, са-
мимий, конструктив 
ва муваффақиятли 
ўтмоқда.

Осиё ва Океания-
даги сиёсий партия-
ларни қамраб ол-
ган бош ассамблея 
одатда йилига икки 
марта ўтказилади. 
20 дан ортиқ мам-
лакат сиёсий пар-
тиялари вакилларидан иборат 
доимий қўмита ҳар ярим йилда 
бир марта ICAPPнинг умумий 
масалаларини кўриб чиқиш учун 
йиғилади. Доимий комиссиянинг 
тавсиялари асосида ўз вақтида 
долзарб мавзулар бўйича махсус 
конференциялар ташкиллаш-
тирилиб, муайян аудитория ва 
мавзуларга мўлжалланган ки-
чик ҳажмдаги семинарлар ҳам 
ўтказилмоқда. Аввалги махсус 
конференциялар ва семинарлар 
сиёсий коррупциянинг олдини 
олиш, яшил ривожланиш, мигра-
ция ва қочқинлар ҳамда бизнес 
имкониятларини илгари суриш 
мавзуларида бўлиб ўтган. ICAPP 
Ёшлар қаноти ва Аёллар қаноти 
ҳам ташкил этилган ва уларнинг 
йиллик йиғилишлари таълим, 
бандлик, инсон ҳуқуқлари ва 
тенг имкониятлар билан боғлиқ 
масалаларга қаратилган.

ICAPP, шунингдек, Африка, 
Европа ва Америкадаги сиёсий 
партиялар билан мулоқот ўрнат-
ган. Бу Лотин Америкаси ва Ка-

риб ҳавзасидаги сиёсий партия-
ларнинг доимий конференцияси 
ва Африка сиёсий партиялари 
кенгаши ўртасидаги ҳамкорлик 
орқали намоён бўлади.

ICAPPнинг нафақат Осиё, 
балки Африка, Европа ва Лотин 
Америкаси давлатлари ўртасида 
ҳамжиҳатлик ва дўстликни ри-
вожлантириш мақсадида турли 
сиёсий партияларни бирлаш-
тиришдаги ролини эътироф 
этиб, минтақадаги бир қатор 
ҳукуматлар ICAPP фаолиятини 
қўллаб-қувватлаш бўйича ҳам-
корлик тўғрисида меморандумни 
имзолаган.

ICAPP асосий масалалар бў-
йича хабардорликни ошириш 
ва ижобий ўзгаришларга олиб 
келиши мумкин бўлган муло-
қотни ривожлантириш орқали 
БМТнинг Барқарор ривожланиш 
мақсадларига эришишга интила-
ди. 2018 йилда ЮНЕСКО ICAPPни 
мустақил давлатлар сиёсий пар-
тияларининг халқаро ташкилоти 
сифатида тан олди ва ЮНЕСКО 

ва ICAPP ўртасида ҳамкорлик 
тўғрисида битим имзоланди. 
ICAPP нафақат Осиёда яхлит 
ҳамжамиятни юзага келтиришда, 
балки тинчлик ва фаровонлик 
учун глобал изланишга ҳисса қў-
шишда ҳам муҳим аҳамият касб 
этмоқда.

Сеулда бўлиб ўтган махсус 
конференцияни ICAPP доимий 
қўмитаси аъзоси жаноб Чо 
Жеонг-сик очиб берди. У сўзида 
давлатлар ўртасида ҳар томон-
лама ҳамкорлик алоқаларини 
чуқурлаштириш ва кенгайти-
ришда сиёсий партияларнинг 
ўрни муҳим аҳамиятга эга экани-
ни қайд этди. Шунингдек, Осиё 
давлатлари ўртасидаги ўзаро 
дўстона ва шериклик муносабат-
ларини янада ривожлантириш, 
сиёсий, иқтисодий ва маданий 
алоқаларни янги босқичга олиб 
чиқишда сиёсий партиялар 
масъулиятини кучайтириш ке-
раклигини таъкидлаб ўтди. Шу 
билан бирга, ICAPP ташкилоти 
Осиёни сиёсий ривожлантириш-

да барча давлатлардаги сиё-
сий партияларнинг аҳамиятини 
ошириш муҳимлигига эътибор 
қаратди. Сиёсий партиялар 
халқ билан давлат институт-
лари ўртасида ўзаро  тушуниш 
ва ислоҳотларни изчил амалга 
оширишда муҳим институт экани 
таъкидланди.

Махсус конференцияда Корея 
Миллий ассамблеяси спикери 
жаноб Ким Жин-пё сўзга чиқиб, 
бугунги кунда Осиё давлатлари-
да демократик ислоҳотлар изчил 
ва ижобий ривожланаётганини 
мамнуният билан эътироф этди. 
Албатта, бунда сиёсий партия-
ларнинг вазифаси катта экан-
лиги, хусусан, Корея давлатида 
ҳам демократияни ривожлан-
тиришда Корея сиёсий партия-
ларининг катта ўрни борлигини 
таъкидлаб ўтди. Сайловларнинг 
белгиланган талабларга мос 
равишда ўтказилишида, энг асо-
сийси, халқнинг иродасини рўёб-
га чиқаришда сиёсий партиялар 
асосий таянч институт эканига 

урғу берилди.
Шу ўринда таъ-

кидлаш лозим, Ўз-
бекистонда кейинги 
йилларда бўлиб ўтган 
сайловлар демократик 
ва умумэътироф этил-
ган тамойилларга мос 
равишда ўтказилгани, 
сиёсий партияларнинг 
фаоллашгани, ўзаро 
рақобатга киргани из-
чил ислоҳотларнинг 
натижасидир.

Махсус конферен-
ция доирасида “Де-
мократияни ривож-
лантиришда сиёсий 
партияларнинг роли”, 
“Умумхалқ сайловлар 
ва сиёсий партия-
ларни ривожланиш-
тириш” мавзуларида 
сессиялар бўлиб ўтди.

Сессияларда Ўз-
бекистонда кейин-
ги йилларда амалга 
оширилаётган кенг 
қамровли демократик 
ислоҳотлар, сиёсий 
партиялар, вакиллик 
ҳокимиятига ярати-
лаётган кенг шароит 
ва имкониятлар, мил-
лий қонунчиликни 
халқаро тажриба асо-

сида такомиллаштириш бора-
сидаги янгиланишлар ҳақида 
батафсил ахборот берилди.

Конференция якунида Сеул 
мурожаати қабул қилинди.

Биринчидан, сиёсий партия-
лар демократияни ривожлан-
тиришнинг ҳаракатлантирувчи 
кучи ҳисобланиши, шунинг учун 
улар очиқ, инклюзив, самара-
ли, ўз электорати билан доимо 
алоқада бўлиши зарурлиги, 
жамиятдаги коррупция ва адо-
латсизликка муросасиз бўлиши 
кераклиги қайд этилди.

Иккинчидан, пандемия, экст-
ремал об-ҳаво шароити ва гео-
сиёсий кескинликнинг кучайи-
ши каби умумий муаммоларни 
биргаликда ҳал қилишда, шу-
нингдек, мамлакатлар ичида ва 
ўртасида янада адолатли, барқа-
рор ривожланишни таъминлаш-
да сиёсий партияларнинг роли 
тобора муҳим бўлиб бораётгани 
таъкидланди.

Ўз мухбиримиз

ÎÑÈ¨ÍÈ ÑÈ¨ÑÈÉ 
ÐÈÂÎÆËÀÍÒÈÐÈØ

ÌÀŠÑÀÄÈÌÈÇ ØÓÍ×ÀÊÈ 
ÁÎÐÈÁ-ÊÅËÈØ ÝÌÀÑ

Жорий йилнинг 28-
30 сентябрь кунлари 
Жанубий Кореянинг 
Сеул шаҳрида Осиё 
сиёсий партиялари 

халқаро конференцияси 
ташкилотининг 

«Сиёсий партиялар 
иштирокида Осиёни 

сиёсий ривожлантириш» 
мавзусида махсус 

конференцияси бўлиб 
ўтди. Унда жами 13 та 

давлатдан 23 та сиёсий 
партиядан вакиллар 

қатнашди. Қайд этиш 
керакки, конференцияда 

Ўзбекистондаги барча 
сиёсий партиялар 

вакиллари иштирок этди.

Ўқитувчи – дунёдаги энг эъзозли, эҳтиром 
ва эътиборга лойиқ, қалбларга яхшилик, 
эзгулик, комиллик олиб кирувчи муборак 
касбдир. Устозларимиз ёшларга билим бе-
риш билан бир қаторда баркамоллик сари 
етаклайди.

29 сентябрь куни Тошкент шаҳрининг Миробод 
туманидаги 328-умумий ўрта таълим мактабида 
Ўқитувчи ва мураббийлар кунига бағишланган 
- “Устоз яхшида” деб номланган байрам тадбири 
бўлиб ўтди. Ушбу байрам тадбири турли учрашув 
ва қизиқарли дастурларга бой бўлди. Хусусан, 
тадбирда кўп йиллик тажрибага эга фахрий ўқи-
тувчилар, соҳадаги фаолияти давомида юқори 
кўрсаткичларга эришаётган устоз ва мураббий-
лар, ёш педагоглар тақдирланди.

Тадбирда Миробод тумани Халқ таълими бў-
лими, сиёсий партиялар депутатлари, устоз ва 
мураббийлар ҳамда жамоат ташкилотлари вакил-
лари иштирок этди. Унда 2021-2022 йилги ўқув 
мавсумида 328-умумий ўрта таълим мактабида 
фаолият олиб бораётган ўқитувчи ва мураббий-
лар томонидан кўплаб ютуқларга эришилаётгани 
қайд этилди.

— Ўқитувчиларнинг самарали меҳнатини 
ўқувчилар қайд этаётган натижаларда ҳам кўриш 
мумкин. Жумладан, ушбу ўқув йили давомида 
кўплаб мактаб ўқувчилари фан олимпиадала-
рининг Тошкент шаҳар босқичида ғолиб чиқиб, 
республика йўлланмасини қўлга киритишди.  Бу 
муваффақиятларни жами 1451 нафар ўқувчига 
таълим бераётган устоз ва мураббийларнинг 
меҳнати сифатида биламан, — дейди ўқитувчи  
Холисхон Қурбонова.

Айтиш керакки, байрамга файз киритишда 
айнан унинг раҳбарлигидаги 3-синф ўқувчилари 
тайёрлаган байрам дастури қўл келди. Ўқувчилар 
жамоаси ижод ва санъат бобида ўз истеъдодла-
рини намоён этди. Улар томонидан ижро этилган 
шеър, қўшиқ, рақс ва саҳна чиқишлари тадбирга 
чинакам файз, байрамона руҳ олиб кирди.

Байрам кечасида ўз вақтида ушбу даргоҳда 
ёшларга таълим ва тарбия берган марҳум устоз-
ларнинг хотираси ёдга олинди. Кечага таклиф 
этилган фахрий устозлар қутланиб, уларга мак-
таб жамоасининг эсдалик совғалари топширилди.

Ўз мухбиримиз.

ÓÑÒÎÇ ÀÇÈÇ, ÓÑÒÎÇ Ì¤ÚÒÀÁÀÐ

Муқаддас ЎРОЗАЛИЕВА,
Олий Мажлис Қонунчилик 
палатаси депутати, ЎзХДП 
фракцияси аъзоси:
– Кейинги йилларда мамлакатимиз-

да аҳоли, шу жумладан, хотин-қизлар 
ва ёшларнинг ижтимоий ҳимояга муҳ-
тож, турмуш шароити оғир, ишсиз ва 
касб-ҳунарга эга бўлмаган, ҳуқуқий 
ва маънавий-психологик қўллаб-қув-
ватлашга зарурати бўлган фуқаролар-
га давлат томонидан манзилли кўмак-
лашиш бўйича мутлақо янгича тизим 
жорий қилинди. Хусусан, аҳолини 
ижтимоий ҳимоя қилиш ва кўмакка 
муҳтож оилаларни моддий қўллаб-
қувватлашга қаратилган тизимли иш-
лар амалга оширилмоқда.

Бу йўналишда манзилли, ҳар бир 
шахс билан индивидуал ва тизимли 
равишда мунтазам иш олиб боришни 
ташкил қилиш мақсадида моддий ёрдам 
ва кўмакка муҳтож оилалар бўйича мут-
лақо янги – «Темир дафтар», ижтимоий, 
иқтисодий, ҳуқуқий, психологик қўллаб-
қувватлашга, билим ва касб-ҳунар ўрга-
нишга эҳтиёжи ва иштиёқи бўлган хо-
тин-қизлар ва ёшлар бўйича тегишлича 
«Аёллар дафтари» ва «Ёшлар дафтари» 
тизимлари ҳаётга татбиқ этилди.

Албатта, улар бугун ўз самарасини 
бермоқда. Ижтимоий ҳимоя реестрига 
киритилган аҳоли вакиллари бирон 
иш бошлашлари, даромад манбаига 
эга бўлишлари учун субсидиялар аж-
ратилиб, қўллаб-қувватланмоқда.

Аммо ҳудудларларга борганимизда 
бу масалада бироз тушунмовчилик-
лар, аҳоли вакилларини ўйлантираёт-
ган муаммоларга дуч келаяпмиз. Бу 
галги учрашувларда сайлов округим-
даги фуқаролардан “Темир дафтар”-
дан чиқариш тартиби бўйича норози-
ликлар масаласида мурожаат бўлди. 

11 нафар фуқаро, тадбиркор ва 
аҳоли бандликка кўмаклашиш мар-
кази билан тузилган уч томонлама 
шартнома тузилиб, уларга субсидия 
асосида жўжа тарқатилган. 3 кун 
ичида улар “Темир дафтар”дан чиқа-
рилиб, давлат томонидан бериладиган 
бола нафақаси тўхтатилган. 

Аҳоли вакилларининг эътирозга са-
баб бўлаётгани улар ҳали ҳеч қандай 
даромад манбаига эга бўлмай, фой-
дага кирмай туриб нафақадан маҳ-
рум бўлишмоқда ва ижтимоий ҳимоя 
реестридан чиқарилмоқда. 

«Темир дафтар»ни юритиш орқали 
ижтимоий аҳволи ва турмуш шароити 
оғир оилалар муаммоларини тизимли 
равишда ҳал этиш ва уларни ижтимоий 
қўллаб-қувватлаш бўйича вақтинча-
лик тартиб қарорга илова қилинган 
ҳужжатнинг 5-бобига кўра, ижтимоий 
аҳволи ва турмуш шароити оғир оила-
лар бандлиги таъминланган ёки доимий 
даромад манбаига эга бўлганда «Темир 
дафтар»дан чиқариш тартиби белгилан-
ган. Мурожаатчилар эса ҳали даромад 
олмасиданоқ дафтардан чиқарилмоқда. 
Маълумки, жўжалар 1-2 ойда гўштга, 6 
ойда тухумга киради. 3 кун ичида бери-
ладиган нафақа пули бекор қилиниши 
уларнинг норозиликларига сабаб бўл-
моқда. Жўжаларни тадбиркорга қайтиб 
бериб, нафақа пулига кун кўришни 
лозим топишяпти. Бу эса одамларда яна 
боқимандалик кайфиятини уйғотади, 
давлатга қарам бўлишда давом этади. 

Ўзларига нотаниш бўлган фаолият 
турини пухта эгаллаб, доимий да-
ромад манбига эга бўлмагунларича 
уларга кўмаклашиш лозимлиги ило-
вага қўшимча қилиниши лозим, деб 
ўйлайман. 

Зулаҳо АКРОМОВА,
Олий Мажлис Қонунчилик 
палатаси депутати, ЎзХДП 
фракцияси аъзоси:
– Давлатимиз раҳбари одамларни 

рози қилиш, уларнинг оғирини енгил 
қилиш, халққа яқин бўлиш ҳақида 
ҳамиша гапирадилар. Аҳолига яқин 
бўлиш деганда нима тушунилади? Бу 
аввало, оддий одамлар ҳаётини кўз 
олдимизда тасаввур қилиш дегани. 
Уларнинг кўнглидаги, дилидаги ор-
зу-ўйларини ҳис этиш, амалга ошира 
олмаётган ишларига кўмакчи бўлиш 
деганидир. Бунда учрашувлар, ҳу-
дудлардаги юзма-юз мулоқотлар 
яхши самара беради. Қўнғироқ ор-
қали ёки ёзма мурожаатлардан кўра, 
улар билан кўз-кўзга тушиб мулоқот 
қилганда уларни янада яхшироқ ҳис 
қиламиз.

Ҳар гал учрашувларга отланар 
эканман, ўрганиладиган масалалар, 
ўтган галги учрашувларда кўтарилган 
муаммолар, одамлар билан бўладиган 
мулоқот жараёнлари ҳақида яхшилаб 
ўйлаб оламан. Бу гал уларга айтар 
сўзим қанақа бўлади, нималар ҳақида 
суҳбатлашаман, уларга қандай нафим 
тегади, деган фикрлар билан йўлга 
тушаман. Бу галги учрашувларда аҳо-
лидан қатор таклифлар тушди. Мисол 
учун, Мирзачўл тумани аҳолиси ва-
киллари боғчаларга электрон навбат 
масаласида юзага келаётган ноҳақ-
ликлар хусусида гапиришди.

Вазирлар Маҳкамасининг «Бо-
лаларни давлат мактабгача таълим 
муассасаларига қабул қилиш бўйича 
давлат хизматлари кўрсатишнинг маъ-
мурий регламентини тасдиқлаш тўғри-
сида» 2018 йил 28 мартдаги 244-сон 
қарорига киритилган ўзгартиришларга 
асосан мактбгача таълим ташкилотла-
ридаги бўш жойлар ҳисобини юритиш, 
электрон навбатни шакллантириш 
ҳамда ташкилотга йўлланма бериш-
нинг Мактабгача таълимни бошқариш 
ахборот тизими томонидан амалга 
оширилиши белгиланган. Ариза 
берувчиларга электрон навбатни 
онлайн кузатиш, навбат келганлиги 
ёки навбатдаги ҳолат ўзгарганлиги 
ҳақида смс-хабар олиш имкониятини 
яратилган. 

Давлат хизматлари портали ор-
қали рўйхатга киритилган болалар 
электрон навбат тураверади, бу ёқда 
боғча мудираларининг ўзлари алоҳида 
рўйхат шакллантиради. Болалар боғ-
чага қабул қилинаверади, электрон 
тизимда бошқача навбат, амалда эса 
вазият бошқача... 

Шу боис сайловчилар томонидан 
Давлат хизматлари агентлиги билан 
Мактабгача таьлим вазирлигининг 
электрон навбатга кўйиш масаласида 
номутаносибликлар борлиги сабабли 
бу ишларни тизимли равишда кели-
шилган ҳолда ташкил этиш таклифи 
билдирилди.

Мақсадимиз мурожаатларни фа-
қат ўзимизга белгилаб олиш ёки 
учрашувларда шунчаки қатнашиб 
келиш эмас. Учрашувлардан қайтиб 
уларни бир-бир таҳлил қиламиз. 
Тегишлигига асосан мутасадди таш-
килотларга депутатлик сўровлари 
юборамиз. Ҳудудлардаги масалалар 
ечимида ҳиссамиз бўлишини истай-
миз. Токи,келгуси учрашувларда 
сайловчилар олдига ёруғ юз билан 
борайлик.

Гулруҳ ОДАШБОЕВА,
“Ўзбекистон овози” мухбири.

Ҳудудларга бориб ўрганишлар, одамлар билан мулоқот депутатлар-
га нима беради? Аввало, уларни сайловчилар билан яқинлаштиради, 
одамларнинг орзу-ўйларига шерик бўлиш, ўйлантираётган масалалари 
ечимига кўмаклашиш имконини беради. Қачонки, сайловчилар билан 
юзма-юз, қошу кўзларига боқиб уларни тингласа, ҳудудлардаги ўзга-
ришлар, ҳолатларни кўрса, одамлар ҳаётига дахлдорлик ҳисси шунча 
ортиб бораверади.

27-30 сентябрь кунлари Олий Мажлис Қонунчилик палатаси депу-
татлари ўз сайлов округларида бўлиб, юма-юз мулоқотларда одамлар-
ни ўйлантираётган ижтимоий масалаларни ўрганишди, қонунчиликка 
доир таклифлар билан танишишди. Кундалик ҳаётда дуч келинаётган 
ҳуқуқий масалаларда маслаҳатлар беришди. Ҳужжатлардаги номута-
носибликлар сабабли юзага келаётган тушунмовчиликларни бартараф 
этиш бўйича аҳоли вакилларининг таклиф ва мулоҳазалари тингланди.

YOSHLAR  MINBARI

Давлатимиз раҳбарининг ёшлар билан 
учрашувларида, Ёшлар куни муносабати 
билан ўтказилган тантанали байрам тадби-
рида иқтидорли талабалар учун кенг имко-
ниятлар яратиш бўйича муҳим вазифалар 
белгилаб берилган эди. Шу асосда Ташқи 
ишлар вазирлиги томонидан олий таълим 
муассасаларининг халқаро муносабатлар, 
жаҳон иқтисодиёти, халқаро ҳуқуқ йўна-
лишларида таҳсил олаётган фаол талабалар 
мамлакатимизнинг хорижий давлатлардаги 
ваколатхоналарида амалиётлар ўташи учун 
танлов ташкил этилиб, ғолиблар бир ой да-
вомида амалиёт ўташ учун юборилди.

Мен ҳам Тошкент давлат шарқшунослик 
университетининг “Жаҳон сиёсати” йўна-
лишида таҳсил олаётган талаба сифатида 
шундай шарафли бахтга муяссар бўлдим. 
Айтишим керакки, бу амалиёт ҳаётимда 
янги саҳифа очди.

Ташқи ишлар вазирлигида ўтказилган 
танловдан сўнг Ўзбекистон Республикаси-
нинг Ўмон Султонлигидаги элчихонасида 
амалиёт ўташ учун юборилдим. Мазкур дав-
латнинг айнан мен олиб бораётган тадқиқот 
мавзусига тегишли минтақада жойлашгани 
таассурот ва қизиқишларимни янада кен-
гайтирди.

Илмий-тадқиқот ишим мавзуси Яқин 
Шарқ минтақаси ва ундаги долзарб масала-
ларга бағишлангани сабабли манбалар ва 
адабиётларни амалий жараёнлар билан боғ-
лаш имконияти вужудга келди. Яқин Шарқ 
минтақаси геосиёсий, геоиқтисодий ҳамда 
маданий омилларга кўра, жаҳоннинг энг 
стратегик ва жозибадор минтақаси ҳисоб-
ланади. Ушбу ҳудуд азалдан ўзининг муҳим 
геостратегик жойлашуви ва бошқа минта-
қаларга нисбатан табиий ресурсларнинг 
кўплиги билан дунё эътиборини ўзига жалб 
этиб келган. Бу борада Яқин Шарқ минта-
қасининг аҳамиятини қуйидагича асослаш 
мумкин.

Географик омиллар. Яқин Шарқ Осиё, 
Африка ва Европанинг кесишган ҳудуди-
да жойлашган. Аҳамияти жиҳатидан Яқин 
Шарқ минтақаси жаҳоннинг энг муҳим 
транспорт йўлаклари ва денгиз йўллари 
туташган чорраҳа ҳисобланади. Яқин Шарқ, 
деганда Ўрта Ер денгизининг жанубий ва 
шарқий қирғоқлари атрофидаги ерлар, 
шунингдек, Арабистон ярим ороли, Эрон ва 
Шимолий Африка ҳудудлари тушунилади. 
Ушбу умумий ҳудуднинг маркази илгари 
Яқин Шарқ, деб аталган, бу ном Ғарб геог-
рафлари ва тарихчилари томонидан берил-
ган. Улар Шарқни қуйидагича 3 та гуруҳга 
бўлишган: Яқин Шарқ деганда Ўрта Ер ден-
гизидан Форс кўрфазигача қамраб олинган, 
Европага энг яқин минтақа, Ўрта Шарқ Форс 
кўрфазидан Жанубий Осиёгача бўлган ҳу-
дуд, Узоқ Шарқ деганда эса Осиёнинг Тинч 

океани сувлари ювиб турадиган ҳудудлари 
тушунилади.

Инглиз тилидан таржима қилинганда ҳам 
“middle” сўзи “ўрта” маъносини англатади. 
Аммо сиёсий назариялар ва минтақаларнинг 
ўрни борасидаги қарашларда асосан инглиз 
тилидаги “near” (“яқин” маъносида) сўзи 
ўрнига “ўрта” маъносини ифодаловчи сўз 
ишлатилиб келинмоқда. Шунинг учун ҳам 
аксарият Ғарб тадқиқотларида Яқин Шарқ 
атамаси “ўрта” маъносини англатувчи сўз 
орқали ифодаланади (Middle East) ва маз-
кур минтақада кечаётган жараёнлар бора-
сидаги талқинларда кенг қамровли геогра-
фик маконга тегишлиликка урғу беришади. 
Масалан, Яқин Шарқ давлатлари дейилган-
да Африка қитъаси шимолида жойлашган 
бир қатор араб давлатлари, Туркия, Эрон, 
Ироқ каби давлатлар жойлашган Ўрта Шарқ 
ва бутун Форс кўрфази, Каспий денгизига 
туташ жанубий ҳудудлар, Афғонистон ва 
Покистон давлатлари ҳудудларини тушу-
ниш анъанага айланди. Бу ҳудудлардаги 
ижтимоий жараёнлар Яқин Шарқ минтақаси 
қамровига тегишли эканлиги илмий таҳлил-
лар ва назарияларда акс этмоқда.

Энергетик омиллар. Яқин Шарқ энергия 
ресурсларига бой минтақадир. Минтақа 
жаҳон нефть захирасининг тахминан 61,7% 
ва табиий газ захирасининг 40,6% ини 
ўзида жамлаган, дунё миқёсидаги нефть 
қазиб олишда эса 37% ва табиий газ иш-
лаб чиқаришнинг 35% ига эгалик қилади. 
Нефть қазиб олишда Саудия Арабистони 
(35%), Эрон (14%) ва Ироқ (13%) ва газ 
қазиб олишда Эрон (28%), Қатар (22%) 
ва Саудия Арабистони (14%) устунлик 
қилмоқда. Шу боис Яқин Шарқ нефть-газ 
ва бошқа энергетика маҳсулотлари билан 
дунёда етакчилик қилади. Нефтга бўлган 
талаб йилига 2-2,5% га ортиб бормоқда. 
Бу тахминан 2030 йилга бориб кунига 105 
миллион баррел нефть қазиб чиқарилишини 
талаб қилади. Нефтга талабгорлар асосан 

АҚШ, Хитой, Ҳиндистон ва Европа Иттифоқи 
давлатларидир. Албатта, бугунги кунда қай-
та тикланувчи муқобил энергия манбалари 
кенг ишлаб чиқарилиши йўлга қўйилмоқ-
да. Аммо кўплаб тадқиқотчилар нефть ва 
газга бўлган талаб ҳали-бери 2050 йилгача 
пасаймаслигини ва шу сабабли Яқин Шарқ 
минтақаси ўзининг энергетик салоҳияти би-
лан глобал энергия бозорида асосий таянч 
бўлиб қолишини таъкидламоқда. 

Бундан ташқари, Яқин Шарқ минтақаси 
дунё аҳолисининг деярли ярми эътиқод қи-
ладиган уч энг йирик жаҳон динлари – яҳу-
дий, христиан ва ислом динларининг келиб 
чиқиш маркази ҳисобланади. 

Юқоридаги сабабларни ҳисобга олган 
ҳолда, айтиш мумкинки, Яқин Шарқ минта-
қаси жаҳоннинг энг аҳамиятга молик ҳудуд-
ларидан бўлиб қолаверади.

ЎМОН СУЛТОНЛИГИ
Ўмон Султонлиги ҳам Яқин Шарқ мин-

тақасининг узвий бир қисми бўлиб, унинг 
ўзига хос хусусияти жўғрофий жиҳатдан 
стратегик ҳудудда жойлашгани билан бел-
гиланади. Жумладан, Султонлик Марказий 
Осиё минтақасини Яқин Шарқ ва Шимоли-
шарқий Африка ҳудудлари билан боғлашда 
муҳим ўринга эга бўлиб, у ерда жойлашган 
Ўмон ва Ҳормуз бўғозлари Кўрфаз минтақа-
сидан очиқ океанга чиқадиган ягона страте-
гик йўлакдир. Алоҳида қайд этиш лозимки, 
Ўмон табиий энергетика ресурсларига ҳам 
бой ҳудуд, нефть қазиб олиш бўйича Яқин 
Шарқда еттинчи, жаҳон бозорида эса йи-
гирманчи ўринни эгаллайди.

Султонликнинг диққатга сазовор тари-
хий ва маданий обидалари менда алоҳида 
таассурот уйғотди. Жумладан, Масқатдаги 
Султон Қобус масжиди, Қаср ал-Алам ва 
Султон Опера саройлари ҳамда Баҳла ва 
Ал-Жалолий қалъалари ўзининг гўзал ва 
мафтункор кўриниши, ўзига хос меъморий 
архитектураси билан дунё сайёҳларини 
ўзига жалб этади. Айниқса, Баҳла қалъаси 
UNESCOнинг Бутунжаҳон мероси рўйхати-
га киритилган ва мамлакатнинг энг муҳим 
тарихий-маданий масканларидан биридир. 
Шу жиҳатдан, Ўмон ҳам Ўзбекистон сингари 
сайёҳлик учун жозибадор давлатлар сира-
сига киради. Бундан ташқари, Ўмон денгиз 
бандаргоҳлари ҳамда соҳилбўйи манзарала-
ри ҳам ҳар бир инсонга ўзгача қувонч бахш 
этади. 

Амалиёт Ўзбекистон — Ўмон муносабат-
лари, хусусан, элчихона фаолияти (сиёсий 
йўналиш, иқтисодий дипломатия, консуллик 
иши, маданий-гуманитар фаолият, таълим 
ва бошқалар) билан бевосита танишиш 
имкониятини тақдим этди. Араб ва инглиз 
тилларида таҳсил олганим менга Ўмон Сул-
тонлиги Ташқи ишлар вазирлиги ва бош-
қа ташкилотларга юбориладиган ноталар 
ва хатлар, шунингдек, ахборот-таҳлилий 
материаллар тайёрлаш ҳамда уларни ўзбек 
тилига таржима қилишда яқиндан ёрдам 
берди. 

Шунингдек, элчихонада ўтказилган 
расмий учрашувларда, жумладан, 2022 
йилнинг 1 сентябрь куни “Ўзбекистон мус-
тақиллигининг тарихи ва бугуни” мавзуси-
да ўтказилган учрашувда араб ва инглиз 
тилларида таржимонлик қилиш, айниқса, 
амалиёт давомида таҳлил марказлари, таъ-
лим муассасаларининг конференциялари ва 
бошқа тадбирларда иштирок этиш сингари 
катта тажриба кўникмаларига эга бўлдим.

Билим олиш, дунё кўриш, ўрганишга 
яратиб берилган шароит ва имкониятлар 
учун устозлар ва мутасадди ташкилотлар-
дан миннатдормиз. Ишончим комилки, ама-
лиёт ўташ бўйича жорий этилган янгилик-
лар, енгилликлар малакали кадрлар етишиб 
чиқишига жуда катта ҳисса қўшади. 

Фотима НАЗАРОВА,
Тошкент давлат шарқшунослик 

университети талабаси.

¡ÌÎÍÄÀÃÈ ÓÌÌÎÍ 
ÒÀÀÑÑÓÐÎÒ

» Билим олиш, 
дунё кўриш, 
ўрганишга яратиб 
берилган шароит 
ва имкониятлар 
учун устозлар 
ва мутасадди 
ташкилотлардан 
миннатдормиз. 
Ишончим комилки, 
амалиёт ўташ 
бўйича жорий 
этилган янгиликлар, 
енгилликлар 
малакали кадрлар 
етишиб чиқишига 
жуда катта ҳисса 
қўшади. 

Ўзбекистоннинг БМТ 
Озиқ-овқат ва қишлоқ 
хўжалиги ташкилоти  (ФАО, 
қароргоҳи Римда) ҳузуридаги 
доимий вакили ўринбосари 
ФАО томонидан «Бир 
мамлакат – бир маҳсулот» 
глобал ташаббуси бўйича 
ўтказилган йиғилишда 
иштирок этди.

Анжуман аввалида ФАО бош дирек-
тори ўринбосари Бет Бекдол, ташки-
лотнинг минтақавий раҳбарлари ва экс-
пертлари, аъзо давлатларнинг 120 дан 
зиёд вакиллари иштирок этди. Тадбирда 
ушбу ташаббуснинг аҳамияти тўғрисида 
иштирокчиларга ахборот берилди.

Маълум қилинишича, бугунги кунда 
дунёда истеъмол қилинаётган озиқ-ов-
қат маҳсулотларининг 75 фоизи атиги 
12 турдаги анъанавий қишлоқ хўжалиги 
экинлари ва 5 турдаги ҳайвонот ҳисса-
сига тўғри келмоқда.

Экпертлар таҳлилларига кўра, 2050 
йилга келиб дунё аҳолисининг сони 
кўпайиши натижасида озиқ-овқат иш-
лаб чиқариш ҳажмини бугунги кунга 
нисбатан қўшимча 50 фоиздан кўпроққа 
ошириш керак бўлади.

Бу, ўз навбатида, мавжуд экин тур-
лари ва ҳайвонларни етиштиришда 
табиатга ва табиий ресурсларга бўлган 
босимнинг янада ортишига сабаб бўла-
ди.

Бугунги кунда қишлоқ хўжалигида 
«яшил инновация»ларни жорий этиш 
барқарор ривожланишнинг асосий вази-
фаларидан бири ҳисобланади.

ФАО «Бир мамлакат – бир маҳсу-
лот» глобал ташаббуси орқали қишлоқ 
хўжалигида истиқболи ва салоҳияти 
юқори бўлган муқобил экин турларини 
етиштириш, қўшилган қиймат занжи-
рини ривожлантириш, янги бозорларни 
кашф қилиш, фермерлар даромадини 
ошириш ҳамда жамиятда соғлом овқат-
ланиш тарзини тарғиб этишни мақсад 
қилган.

Мазкур ташаббус глобал муаммолар, 
жумладан, ҳосилдорликни ошириш, 
соғлом овқатланиш, озиқ-овқат йўқоти-
лиши ва чиқиндилари масалалари, био 
хилма-хиллик, ер ва сув ресурслари, 
кимёвий моддалар ишлатилиши ҳамда 
иқлим ўзгариши муаммоларини ҳал қи-
лишга қаратилган.

Бугунги кунда ФАОнинг ушбу ташаб-
бусида иштирок этишга дунёнинг 30 дан 
зиёд давлати қизиқиш билдирган.

Ўзбекистоннинг ФАО ҳузуридаги 
доимий вакили ўринбосари ўз маъруза-
сида сўнгги 6 йилда мамлакат қишлоқ 
хўжалигидаги юз бераётган улкан исло-
ҳотлар ва унинг истиқболи тўғрисидаги 
маълумотларни ўртоқлашди.

Мамлакатимизнинг кўҳна «Буюк 
Ипак йўли» савдо йўлидаги Тошкент, 
Самарқанд, Бухоро, Фарғона ва Хива 
каби шаҳарлари ўзининг бетакрор 
ширин мевалари ва қовунлари билан 
дунё мамлакатларида донг таратгани 
таъкидланди.

Бугунги кунда қишлоқ хўжалигида 
экинларни диверсификация қилиш, 
ресурсга тежамли бўлган техноло-
гияларни кенг жорий этиш, интенсив 
боғлар майдонини кенгайтириш, юқо-
ри қийматга эга маҳсулотлар ишлаб 
чиқариш ва экспорт ҳажмини ошириш 
асосий вазифалардан эканлиги қайд 
этилди.

«Boston Consulting Group» консал-
тинг компанияси томонидан ўтказилган 
таҳлил натижаларига кўра, Ўзбекистон 
мева етиштириш ва уни жаҳон бозорига 
етказиб бериш бўйича сезиларли дара-
жада рақобат устунлигига эга бўлиб, 
ушбу тармоқнинг 2030 йилга қадар 
бўлган экспорт салоҳияти 3,8 миллиард 
доллар деб баҳолангани иштирокчилар-
да катта қизиқиш уйғотди.

Хусусан, мамлакатимизда гилос 
етиштиришни янада ривожлантириш, 
унинг қўшилган қиймат занжирини та-
комиллаштириш ички ва ташқи бозор-
ларда юқори истиқболга эга эканлиги 
таъкидланди.

Ўзбекистон томони ФАОнинг «Бир 
мамлакат – бир маҳсулот» глобал та-
шаббусини қўллаб-қувватлаш ва унда 
иштирок этишга тайёр эканлигини маъ-
лум қилди.

«Дунё» АА.

¡ÇÁÅÊÈÑÒÎÍ 
ÔÀÎÍÈÍÃ «ÁÈÐ 
ÌÀÌËÀÊÀÒ – 
ÁÈÐ ÌÀЌÑÓËÎÒ» 
ÃËÎÁÀË 
ÒÀØÀÁÁÓÑÈÄÀ 
ÈØÒÈÐÎÊ 
ÝÒÈØÈÍÈ 
ÒÀÑÄÈŠËÀÄÈ

Бугунги кунда мамлакатимизда 
коррупцияга қарши курашиш 
бўйича комплекс ислоҳотлар 
амалга оширилмоқда. 

Бу борада Бандлик ва меҳнат 
муносабатлари вазирлиги 
тизимида ўтган вақт мобайнида 
қандай ишлар амалга 
оширилаётгани тўғрисида 
вазирликнинг Коррупцияга қарши 
курашиш “Комплаенс назорат” 
бўлими бошлиғи Далер Темиров 
маълумот берди.

– Вазирлик тизимида 2020 йил октабрь 
ойидан “Комплаенс назорат” фаолияти йўл-
га қўйилган бўлиб, 14 та ҳудудий Бандлик 
бош бошқармаларида 14 нафар “Комплаенс 
назорат” ходими ишлаб келмоқда, – дейди 
Далер Темиров. – Шунингдек, тасарруфий 
ташкилотларда ва туман аҳоли бандлик-
ка кўмаклашиш марказларида масъуллар 
тайинланган. 2021-2022 йиллар двомида 
“Комплаенс назорат” бўлими томонидан қу-
йидаги ишлар амалга оширилди. Жумладан, 
16 дан ортиқ ички-идоравий ҳужжат ишлаб 
чиқилиб, тасдиқланди. Меҳнат шартномала-
рига коррупцияга қарши курашиш бўйича 
банд киритилди. Тизимда манфаатлар тўқ-
нашуви ўрганилди ҳамда бартараф этилди. 
Шунингдек, ходимлар томонидан манфаат-
лар тўқнашуви юзасидан декларация ҳам 
тўлдирилди.

Бундан ташқари, вазирликнинг расмий 
веб сайтида коррупцион ҳолатлар тўғрисида 
хабар бериш имкониятини берувчи алоқа 
каналлари жорий қилиниши билан бирга, 
ишга қабул қилиш очиқ танлов асосида 
амалга оширилмоқда. Шу ўринда жорий 
қилинган яна бир янгиликни ҳам айтиб ўт-
моқчи эдим. Эндиликда, коррупция ҳолат-
лари ҳақида хабар бериш механизми, яъни 
хабар берган ходимларни рағбатлантириш, 

уларнинг таъқибга олинмаслиги ҳамда хабар 
берган ходим сир сақланиши кафолатлана-
ди.

Эндиликда вазирнинг тегишли буйруғига 
асосан давлат харидлари назорати “Комп-
лаенс назорат” ҳамда “Молиявий назорат” 
томонидан амалга оширилмоқда. Жумладан, 
вазирликнинг барча функция ва вазифа-
ларида коррупциявий хавф-хатарларни 
аниқлаш бўйича баҳолаш ўтказилди ва 
хавф-хатарлар даражаси юқори лавозимлар 
рўйхати тузилди ва уларни пасайтириш бў-
йича дастур ишлаб чиқилди. Дастурга кўра, 
йил якунига қадар пасайтириш чоралари кў-
рилмоқда. Шу билан бирга, янги ишга қабул 
қилинган ходимларнинг коррупцияга қарши 
курашиш бўйича билим ва кўникмалари ҳам 
оширилмоқда.

Эътиборли жиҳати вазирлик тизимида хо-
димларни моддий рағбатлантириш тартиби, 
мезонларини, уларга устамалар белгилаш 
учун эришиш лозим бўлган самарадорлик 
кўрсаткичларини (KPI) белгилаш юзасидан 
ички идоравий ҳужжат ишлаб чиқилди ва 
ходимларни моддий рағбатлантириш тарти-
би, мезонлари, уларга устамалар белгилаш 
учун эришилиши лозим бўлган кўрсаткичлари 
белгиланган.

Шунингдек, вазирлик бандлик хизматла-
рини рақамлаштириш борасида ҳам ижобий 
натижаларга эришди, дейиш мумкин. Боиси, 
ABKM.mehnat.uz дастурида ишсизларга бе-
риладиган йўлланмаларни чоп этиш тизими 
ишлаб чиқилди ва электрон имзоли (QR-код) 
йўлланмалар чоп этиш тизими ишга туши-
рилди. my.mehnat.uz дастури орқали меҳнат 
дафтарчасидан кўчирма олиш имконияти 
яратилди. Ташқи меҳнат миграцияси маса-
лаларида эса ХБА лицензия бериш (online) 
йўлга қўйилди. Шу билан бирга, ish.mehnat.
uz дастури орқали бўш иш ўринлари ҳақида 
маълумот олиш (online), резюме қолдириш 

(online) имкониятлари яратилди.
Вазирлик тизимида ўтказилган ўрганиш-

лар натижасида жорий йил давомида жами 
68 та фуқаро мурожаати келиб тушган ва 
ўрганиш жараёнида 8 нафар тизим ходимига 
нисбатан интизомий жазо чоралари қўлланил-
ган. Қолаверса, тизимда 32 маротаба хизмат 
текшируви амалга оширилиб, 21 нафар тизим 
ходимига нисбатан интизомий жазо чоралари 
қўлланилган. Шунингдек, ҳуқуқни муҳофаза 
қилувчи органларга 9 маротаба ҳолат юза-
сидан маълумот юборилган ва 2 та ҳолатда 
жиноий иш қўзғатилган ва 1 нафар тизим 
ходими билан тузилган меҳнат шартномаси 
иш берувчи ташаббуси билан бекор қилинган.

Тизимда коррупцияга қарши курашиш 
борасида амалга оширилган ижобий ишлар 

самарасида жиноий жавобгарликка тортилиш 
ҳолатлари 2021 йилга нисбатан 2022 йил 6 
ойлик таҳлил натижаларига кўра, 60 фоизга 
пасайган.

Хулоса ўрнида, вазирлик, идора ва таш-
килотларида коррупцияга қарши мувофиқлик 
назоратининг жорий этилиши коррупциянинг 
маълум миқдорда олдини олишга хизмат 
қилмоқда. Натижада коррупциянинг олдини 
олиш билан бир қаторда, мамлакатимизнинг 
халқаро рейтингларда ўз ўрнини янада ях-
шилашига ва инвестицион жозибадорлигини 
оширишга ёрдам беради.

“Ўзбекистон овози” мухбири
Тоштемир ХУДОЙҚУЛОВ 

тайёрлади.

ÊÎÐÐÓÏÖÈß ЌÎËÀÒËÀÐÈ
ҳақида хабар берган ходимлар рағбатлантирилади

Бугун ўз устида ишламаган, 
замонавий билим ва 
кўникмаларни эгалламаган 
ўқитувчи ёшларнинг кўнглидан 
жой тополмайди. Шунинг учун 
ўқитувчи ҳам ҳар куни ўқиши, 
ўрганиши зарур.

Наманган давлат университети аниқ ва 
табиий йўналишлар бўйича чет тиллар кафед-
раси доценти Турсуной Нишанова заҳматкаш, 
фидойи ўқитувчилардан. 37 йилдан буён 
таълим соҳасида фаолият юритиб келаётган 
устоз меҳнат фаолиятини 2001 йилда Наман-
ган давлат университети факультетлараро чет 
тиллар кафедрасида ўқитувчиликдан бошла-
ган. Йиллар давомида университетнинг турли 
факультетлар йўналишларида немис тили 
фанидан бакалавриат босқичларида амалий 
машғулот олиб борган. 

Т.Нишанова амалий машғулотларни мах-
сус жиҳозланган аудиторияларда, замонавий 
техник воситалардан фойдаланган ҳолда 
олиб боради. “Кластер”, "Диалогик ёндашув" 
“Вена диаграммаси”, “Нима учун?” схемаси, 
“Қандай?” иерархик-диаграммаси, “Барча 
омилларни қара”, “Case study”, “SWOT” таҳ-
лили каби замонавий ўқитиш усуллари ва 
педагогик технологиялари, мультимедия 
таълим ресурслари талабаларнинг ўқишга 
бўлган қизиқишлари ортиши, дарсларни яхши 
ўзлаштиришида қўл келади.

Хусусан, кафедра аёллари билан маъ-
навий-маърифий ишларни тизимли ташкил 
этишга алоҳида эътибор қаратди. Кафедрада 
ўтказиладиган очиқ дарслар, уларнинг таҳ-
лили, кафедра фанлари бўйича ишчи дастур-
ларнинг яратилиши, ўқув-услубий қўлланма-
лар, тарқатма материаллар, тестлар бланкини 
тайёрлаш ва уларга тақризлар ёзиш жараён-
ларида фаол қатнашиб келмоқда. У ZiyoNET 
ахборот-ресурс порталини ахборот-таълим 
ресурслари билан бойитиш, мутахассислиги 

бўйича яратган услубий қўлланмалари, лу-
ғатларнинг электрон версияларини яратиш ва 
улар асосида университет электрон кутубхо-
нани бойитишга ўзининг самарали ҳиссасини 
қўшиб келмоқда.

Т.Нишанова кафедрада иқтидорли тала-
балар ҳамда ёш ўқитувчилар фаолиятини 
ташкил этиш ва уларни илмий жараёнга 
жалб этиш ишларида бевосита иштирок 
этиб, илмий-услубий маслаҳатлар бериб 
келмоқда.

Унинг бир қатор ўқув қўлланмалари, 30 га 
илмий мақолалари нафақат мамлакатимизда, 
балки хориж давлатлари нашрларида чоп 
этилган. Жорий йил май ойида “Кундалик 
ҳаётнинг диалоглари” номли ўқув қўлланма-
си давлат гувоҳномасига эга бўлди. Мазкур 
ўқув қўлланмада кундалик вазиятларга доир 
аутентик диалоглар берилган. Таълим билан 
боғлиқ диалоглар ёрдамида талабаларнинг 
оғзаки ва ёзма нутқи ривожланади, мулоқотда 
қатнашиш имконини беради.

Турсуной опа Нишанова доим изланади, 
илмий салоҳиятини мунтазам ривожлантириб 
боради. 2003, 2008 йилларда Гёте институ-
тининг грант соҳиби бўлган, Германиянинг 
Берлин, Маннхайм, Дрезден, Майссен, Бонн, 
Франциянинг Париж, Нидерландиянинг Амс-
тердам шаҳарларида бўлиб, нуфузли олийгоҳ-
ларда малака ошириб келган жонкуяр устоз 
ҳозирги кунга қадар 36 та халқаро ва миллий 
сертификатларга эга бўлди.

– Замон кун эмас, соат сайин тезлашиб, 
мураккаблашиб бормоқда, – дейди Турсу-
ной опа. – Кечаги билим бугун ва эрта учун 
етарли бўлмаяпти. Демоқчиманки, педагог 
ўз устида ишлашдан бир лаҳза ҳам тўхташга 
ҳақи йўқ. Ўқувчиларимизни ҳам фундаментал 
билимлар билан биргаликда хорижий тиллар, 
ахборот технологиялари каби илм билан қу-
роллантиришимиз зарур.

Ўз мухбиримиз.

Дунёда устознинг меҳнатидан оғир 
юмуш йўқ наздимда. Негаки, ҳали ҳеч 
қандай хат-саводи йўқ нав-ниҳол бола-
нинг қўлидан тутиб, ўқиш-ёзишни ўр-
гатгунга қадар чекиладиган машаққат 
ва заҳматни ўлчаш қийин. Ҳар бири-
мизни тўғри йўлга чорлаган, билмага-
нимизни ўз фарзанди каби бошимизни 
силаб ўргатган инсон устоздир.

“Ўзбекистон” локомотив депосида 
1 октябрь – Ўқитувчи ва мураббийллар 
куни муносабати билан мазкур даргоҳда 
узоқ йиллар ишлаб, шогирдлар етиштирган 
фахрий устозлар ҳамда депода ҳозирда ҳам 
“устоз-шогирд” анъанасига мувофиқ кўплаб 
етук мутахассислар тайёрлашда илдам бў-
либ келаётган фидойи устоз ва мураббий-
лар учун байрам тадбири ташкил этилди.

– Дунёда шундай касб эгалари борки, улар-
сиз ҳаётимизни тасаввур қилиш қийин, – деди 
депо бошлиғи Ф.Маҳаматов. – Ўқитувчилар эса 
ҳаётимиз чароғбонларидир. Ким бўлмайлик, 
қайси соҳада ишламайлик, барчамизга таълим 
ва тарбия берган устозларимиздир. Кимки бу 
ҳаётда бирор ютуққа эришса, касбидан эъзоз 
топса, унинг қалбида устозларига, биринчи 
ўқитувчисига бўлган ҳурмати абадий муҳрла-
нади. Шунинг учун ҳам устозлардан таълим ва 

тарбия олган, ўзини олдингизда умрбод қарз-
дор, деб ҳис этадиган барча инсонлар номидан 
ҳар қанча миннатдорчилик билдирсак, шунча 
оз. Ҳаёт бор экан, устозлик касби ўзининг маъ-
но-мазмуни ва олижаноблигини, аҳамияти ва 
ҳурматини ҳеч қачон йўқотмайди.

Тадбирда депода узоқ йиллар ишлаб 
нафақага чиққан фахрий темирйўлчилар, 
корхона ривожи йўлида фидокорона меҳнат 
қилиб келаётган 50 нафар ишчи-ходимлар 
“Ташаккурнома” ҳамда эсдалик совғалари 
билан тақдирланди. 

Анжуманда Ўзбекистон Қаҳрамони, “Фах-
рий темирйўлчи” белгиси соҳиби Пўлат Рў-
зиев ҳам сўз олиб, устоз ва мураббийларга 
эътибор ҳамда эъзоздан бағоят миннатдор 
эканини изҳор этди. Йўловчи ва юкларни 
ўз манзилига хавфсиз етказиш энг масъу-
лиятли, шу билан бирга, шарафли вазифа-
лардан эканини таъкидлади. 

Тадбирнинг бадиий қисмида янграган 
куй ва қўшиқлар, дил изҳорлари барчага 
кўтаринки руҳ бағишлади.

Феруза ХУДОЙҚУЛОВА, 
“Ўзбекистон темир йўллари” АЖ

Ахборот-таҳлилий медиа маркази 
ходими.

¡ŠÈÌÀÃÀÍ ¡ŠÈÒÓÂ×È

ÓÑÒÎÇËÀÐ — 
ЌÀ¨Ò ×ÀÐÎЂÁÎÍÈ

42 НАФАР ЁШЛАР ЕТАКЧИСИ 
САФИМИЗГА ҚЎШИЛДИ 

орқада қолиб кетади

Фаоллик бор жойда 
муваффақият бўлади. 
Изланиш ва интилиш эса 
тараққиётга хизмат қи-
лиши табиий. Бу борада 
Ўзбекистон ХДП Музра-
бот туман кенгаши томо-
нидан самарали ишлар 
амалга оширилмоқда. 
Ижтимоий ҳимояга муҳ-
тож аҳоли доимий эъти-
борда. Электорат вакил-
ларини ўйлантираётган 
масалалар жойида ечим 
топаяпти. Шу билан 
бирга, сафларимизни ёш 
ва иқтидорли ўғил-қизлар билан тўлдириш ишлари ҳам назардан четда қолаётгани йўқ.  

Партия ташкилоти ташаббуси билан яқинда 42 та маҳалла фуқаролар йиғинидаги 
ёшлар етакчилари партия аъзолигига қабул қилинди. Туман кенгаши масъуллари, де-
путатлар ва меҳмонлар иштирок этган тадбирда уларга  аъзолик гувоҳномалари ҳамда 
эсдалик совғалари топширилди. 

– Ҳудудда 2246 нафар аъзони бирлаштирган 43 та бошланғич партия ташкилоти 
фаолият кўрсатмоқда, – дейди Ўзбекистон ХДП Музработ туман кенгаши раиси Панжи 
Норматов. – Жорий йилнинг тўққиз ойида 180 нафарга яқин хайрихоҳ сафимизга қўшил-
ган бўлса, йил якунига қадар бу борадаги кўрсаткични 250 тага етказиш кўзда тутилган. 

Ташаббуснинг қаноти бор, дейдилар. Ана шундай эзгу амал қўллаб-қувватланиб, 
жойларда кенг қулоч ёзса айни муддао бўларди.     

Абдумалик ҲАЙДАРОВ,
“Ўзбекистон овози” мухбири.

– Президентимизнинг 2021 йил 20 де-
кабрдаги “Оилавий тадбиркорликни ривож-
лантириш ва аҳолининг даромад манбаини 
кенгайтиришга доир қўшимча чора-тадбирлар 
тўғрисида”ги ҳамда 2021 йил 30 декабрдаги 
“Ҳунармандчилик фаолиятини қўллаб-қувват-
лаш тизимини янада такомиллаштириш чора-
тадбирлари тўғрисида”ги қарорлари ҳамда 
жорий йилда давлат раҳбарининг Фарғона 
вилоятига ташрифи давомида банкимизга ало-
ҳида берган топшириқлари ижроси юзасидан 
қатор ишларни амалга ошириб келмоқдамиз, – 
дейди Ўзбекистон Республикаси акциядорлик 
тижорат Халқ банки бошқарув раисининг би-
ринчи ўринбосари Зафар Азимов. – Жумладан, 
банкимиз томонидан мамлакатимизда миллий 
ҳунармандчилик соҳасини ривожлантириш 
учун йиллик 14 фоиз билан 225 миллион 
сўмгача бўлган миқдорда кредит ажратилиши 
белгиланган.

Бунга кўра, жорий йилнинг 1 мартидан 
бошлаб “Ҳунарманд” уюшмасига аъзо тадбир-
корлик субъектларига масофадан аризалар 
бериш ҳамда кредит ҳужжатларини электрон 
рақамли имзо ёрдамида тасдиқлаш имконини 

берувчи ягона электрон платформа (Oilakredit.
uz) ишга тушурилди. Мазкур платформа орқали 
бошқа имтиёзли кредитлардан фарқли ўлароқ, 
“Ҳунарманд” уюшмасига аъзо тадбиркорлик 
субъектлари ҳеч қандай навбатларсиз имтиёзли 
кредит олиш учун аризалар тақдим этиши, бун-
да ҳоким ёрдамчилари томонидан маҳалланинг 
йиллик лимитига таъсир этмаган ҳолда тавсия-
нома тақдим етиш имконияти яратилди. Натижа-
да Халқ банкининг туман (шаҳар) филиаллари 
томонидан 2018-2022 йилларда “Ҳунарманд” 
уюшмасига аъзо тадбиркорлик субъектларини 
молиявий қўллаб-қувватлаш ҳамда фаолиятини 
кенгайтиш мақсадида 6 410 та ҳунармандчилик 
лойиҳасига 374,9 миллиард сўмлик имтиёзли 
кредит маблағлари ажратиб берилган бўлиб, 
эътиборли жиҳати 2022 йилнинг ўзида 407 та 
ҳунармандчилик лойиҳасига 17,7 миллиард сўм-
лик имтиёзли кредитлар ажратилган.

Бундан ташқари, “Ҳунарманд” уюшмасига 
аъзо тадбиркорларни маҳсулотларини сотиш-
ни тезлаштириш, пул айланмасини яхшилаш 
ва молиявий ҳолатини мустаҳкамлаш мақса-
дида улар томонидан ясалган ҳунармандчилик 
маҳсулотларини сотиб олиш учун доимий да-
ромадга эга бўлган жисмоний шахсларга исъ-
темол кредитлари ажратилиши тартиби ишлаб 
чиқилиб, амалиётга жорий этилди.

 Шунингдек, мазкур тартибга асосан, “Ус-
тоз-шогирд” анъанасига кўра, шогирдликка 
тушган лекин “Ҳунарманд” уюшмасига аъзо 
бўлмаган фуқароларга керакли асбоб-ускун-
ларга бўлган эҳтиёжини таъминлаш мақсадида 
кредит малағи ажратиш имконияти ҳам яра-
тилди. Бунда кредитлар банкнинг ўз маблағи 
ҳисобидан 36 ой муддатга 6 ойлик имтиёзли 
давр билан 30 миллион сўмгача йиллик 21 
фоиз билан пул кўчириш йўли орқали ажра-
тилмоқда.

“Ҳунарманд” уюшмасига аъзо тадбиркор-
ларнинг йирик лойиҳаларини амалга ошириш-
ни ҳам қўллаб-қувватлаш бўйича банкнинг ўз 
маблағи ҳисобидан 36 ой муддатга 6 ойлик 
имтиёзли давр билан 900 миллион сўмгача 
кредит ажратиш йўлга қўйилди. Бунда тадбир-
корнинг хоҳишига кўра, кредит миқдорининг 
10 миллион сўмгача бўлган қисмини нақд пул 

кўринишида олиш им-
конияти ҳам яратилган.

Бир сўз билан айт-
ганда, Халқ банки ҳу-
нармандчилик бўйи-
ча ташкил этилаётган 
ҳалқаро ва маҳаллий 
тадбирларда ҳам фаол 
иштирок этиб келмоқ-
да. Мисол тариқасида 
жорий йил 21-24 май 
кунлари Бухоро шаҳри-
да ўтказилган “Халқаро 
зардўзлик, заргарлик 
ва каштачилик фести-
вали” ҳамда 19-21 ав-
густ кунлари “Тошкент 
сувенирлари” номли 
ҳалқ ҳунармандчилиги 
маҳсулотлари Респуб-
лика кўргазма-ярмар-
касида банк ҳомийлик 
асосида иштирок этди.

– 15 йилдан буён 
момоларимиздан мерос 
ҳисобланган заргар-
лик ҳунарини асраб-
авайлаб, ёш авлодга 
ўргатиб келмоқдамиз,– 
дейди Қўқон шаҳридаги 
“Темирйўлчи” МФЙда 
истиқомат қилувчи ои-
лавий тадбиркор Ҳик-
матхон Ғиёсова. – Бу-
гунги кунда оилавий 
кичик корхонамизда 
миллий тақинчоқлар 
турлари, яъни зеби-
зийнат, зеби гардон ва 
тилла қош каби буюм-
лар ясалиб харидор-
ларга етказиб берил-

моқда. Адашмасам, 500 дан ортиқ шогирдлар 
тайёрладим. Ҳозирда уларнинг кўпчилиги шу 
соҳада ўз ишини йўлга қўйиб олган. Ясаётган 
буюмларимизга талаб ортаётгани боис фао-
лиятимизни кенгайтирмоқчи бўлдик. Шунда 
бизга Халқ банкининг Қўқон филиали яқиндан 
ёрдам берди. 33 миллион сўмлик имтиёзли 
кредити эвазига заргарлик буюмларини ясаш-
га зарур бўладиган асбоб-ускуналар харид 
қилдик ва 20 та янги иш ўрни ташкил этдик. 
Ҳозирда ойига 15 миллион сўмдан ортиқ да-
ромад кўрмоқдамиз. Банк берган кредитини 
ҳам деярли тўлаб бўлдик. Фаолиятимиз кен-
гаяётгани учун яна имтиёзли кредит олишни 
режа қилиб турибмиз. Мен нима демоқчиман, 
халқнинг тадбиркор бўлишида молиявий жи-
ҳатдан қўллаб-қувватлайдиган банкларимиз 
кўпаяверсин. Битта кичикроқ тадбиркорни 
иши яхши бўладиган бўлса, 5 ёки 10 нафар 
одамни иш билан таъминлайди. Бу шунча ои-
ланинг рўзғори бут бўлиш билан бирга, фара-
вонлиги таъминланади, деганидир.

– Қўқон шаҳридаги Қодиржон Ҳайдаров 
мактабида уста Мирзаюнус Умаровдан миллий 
ёғоч ўймакорлиги ҳунарини ўрганиб, уста-
чилик қилаётганимга ҳам 10 йилдан ошди, 
– дейди ҳунарманд Иқболжон Отажонов. – 
Ҳозир якка тартибдаги тадбиркор сифатида 
рўйхатдан ўтиб, фаолиятимни давом эттириб 
келмоқдаман. Бугунги кунда нақшинкор ус-
тунлар, нақшинкор саккиз қиррали хонтахта, 
курси ва бошқа оилавий буюмлар ясаб истеъ-
молчиларга етказиб бермоқдаман. Ҳар бир 
ишда, айниқса, ёғоч ўймакорлигида ишлатиш-
га мўлжалланган зарур асбоб-ускуналаринг 
бўлмаса, ўзинг ўйлаб ижод қилган нақшинкор 
безакларни чиқаришда кўп вақт сарфлашга 
тўғри келади. Шу боисдан асбоб-ускуналар-
ни сотиб олишга рўзғордан орттириб маблағ 
топа олмаётгандим. Яқинларим, дўсту биро-
дорларимдан пул сўраб кўрганимда, улар ҳам 

оиласидан ортмаётганини айтишди. Ҳамма 
ҳам ўзимдай оила-да. Қўқон шаҳридаги Халқ 
банки филиали ҳунармандлар учун алоҳида 
имтиёзли кредитлар ажратаётганини эшитиб 
қолдим. Банкка бораяпману яқинларим пул 
бермади, банк ишониб маблағ берадими, 
деган хаёл ҳеч тинчлик бермасди. Шундай 
ўй-хаёллар билан бўлиб, банкнинг олдига 
борганимни сезмай қолибман. Нима бўлса-
бўлди, деб банкка кирдим. Банк ходимлари 
мақсадимни билгандан сўнг, сизга 32 миллион 
сўмлик имтиёзли кредит ажратамиз. Фақат 
бир нечта ҳужжатларни олиб келинг, дейиш-
ди. Сўраган ҳужжатларини эртаси куниёқ 
олиб бориб бердим ва икки кунда айтилган 
маблағни олдим. Ушбу маблағга эса керакли 
асбоб-ускуналар сотиб олдим. Ҳозирда ойига 
5-6 миллион даромад топаяпман. Ажратилган 
кредитни тўлаб бўлдим, ҳисоб. Энди бир икки-
та ҳунармандлар билан биргаликда бирлашиб, 
каттароқ корхона очишни режа қилиб туриб-
миз. Бунда ҳам банкнинг молиявий кўмаги 
зарур бўлади. Уларга шу таклифимизни айт-
ганимизда, маблағ ажратиш борасида муаммо 
бўлмаслигини айтишди.

– Мактабда ўқиб юрган пайтимдаёқ ку-
лолчиликка меҳр қўйгандим, – дейди Риштон 

туманидаги Навоий МФЙда истиқомат қилувчи 
якка тартибдаги тадбиркор, кулол Муҳриддин 
Жамолиддинов. – Шу боисдан аввалига чинни 
буюмларига безак беришга ихтисослашган 
кичикрок корхона ташкил қилдим. Бугунги 
кунда корхонамизда 65 нафар ишчи-ходим 
ишлайди. Улар ҳунармандчилик қилиш билан 
бирга, ярим тайёр маҳсулотларга безак бериш 
ишлари билан шуғулланади. Ҳозирда ишлаб 
чиқараётган чинни маҳсулотларимиз ички 
бозорларда харидоргир бўлиш билан бирга, 
ташқи бозорларда, хусусан, қўшни давлатлар 
– Тожикистон, Қирғизистонда ҳам ўз мижозлар 
сонини кўпайтирмоқда.

Бугунги кунда ички ва ташқи бозорларда 
сопол идиш-товоқларга эҳтиёж ортаётганини 
ҳисобга олиб, фаолиятимизни кенгайтириш 
мақсадида Халқ банки Риштон филиалидан 
225 миллион сўмлик имтиёзли кредит мабла-
ғини олдик. Ажратилган маблағга кулолчилик 
дастгоҳларини харид қилдик. Яқин кунларда 
сопол идиш-товоқларини ишлаб чиқаришни 
йўлга қўямиз. Бу маҳсулотларимизни чет дав-
латларга экспорт қилиш ниятидамиз. Ҳозир 
хорижий ҳамкорлар билан шартномалар тузиш 
ишлари олиб борилмоқда. Янги лойиҳамиз 
ишга тушадиган бўлса, яна тахминан 40 та 
янги иш ўрнини ташкил қилишни мақсад қил-
ганмиз.

Муҳриддин Жамолиддинов сингари кулол, 
ҳунарманд замондошларимиз мерос қадрият-
ларимиздан келажак авлодлар баҳраманд 
бўлишига, ўз оиласи ва бошқа оилаларга 
қўшимча даромад манбаи яратишга хизмат 
қилишмоқда. Халқ банки уста-ҳунармандлар-
нинг ёнида туриб, уларни қўллаб-қувватлашга 
алоҳида эътибор қаратмоқда.

Тоштемир ХУДОЙҚУЛОВ,
“Ўзбекистон овози” мухбири.

ЌÓÍÀÐÌÀÍÄËÀÐÃÀ ÈÌÒÈ¨ÇËÈ 
ÊÐÅÄÈÒËÀÐ, ÎÈËÀËÀÐÃÀ 
ÁÀÐŠÀÐÎÐ ÄÀÐÎÌÀÄ ÌÀÍÁÀÈ

ҲУНАРМАНДЧИЛИК ҲАМ 
ТАРИХИ, ҲАМ КЕЛАЖАГИ БОР 
СОҲА. ПРЕЗИДЕНТИМИЗНИНГ 
ЖОРИЙ ЙИЛ 12-13 МАЙ КУНЛАРИ 
ФАРҒОНА ВИЛОЯТИГА ТАШРИФИ 
ЧОҒИДА МАЗКУР СОҲАНИ 
ҚЎЛЛАБ-ҚУВВАТЛАШ БЎЙИЧА 
ХАЛҚ БАНКИ ЗИММАСИГА АНИҚ 
ВАЗИФАЛАР ЮКЛАТИЛГАНДИ.

ЮРТИМИЗДА УСТА-ҲУНАРМАНДЛАР 
УЧУН ИМТИЁЗЛИ КРЕДИТЛАР 
АЖРАТИШ, ЗАРУР ИМКОНИЯТ ВА 
ШАРОИТЛАР ЯРАТИШ БОРАСИДА 
ИЗЧИЛ ИШЛАР ОЛИБ БОРИЛМОҚДА. 
ХАЛҚ БАНКИНИНГ БУ БОРАДА 
ҚИЛАЁТГАН ИШЛАРИ АЙНИ ВАҚТГА 
КЕЛИБ КЎЗГА КЎРИНИБ ҚОЛДИ, 
ДЕБ БЕМАЛОЛ АЙТИШ МУМКИН. 
ҲОЗИРДА БАНК ТОМОНИДАН 
ҲУНАРМАНДЧИЛИК СОҲАСИГА 
АЖРАТИЛАЁТГАН БИР НЕЧТА КРЕДИТ 
ТУРЛАРИ МАВЖУД. ЖОРИЙ ЙИЛНИНГ 
ЎЗИДА ХАЛҚ БАНКИ 640 ГА ЯҚИН 
ҲУНАРМАНДЧИЛИК ЛОЙИҲАЛАРИГА 
ҚАРИЙБ 27 МИЛЛИАРД СЎМЛИК 
КРЕДИТ АЖРАТИБДИ. 

ШУ БИЛАН БИР ҚАТОРДА, ХАЛҚ 
БАНКИНИНГ МОЛИЯВИЙ КЎМАГИ 
ҲАМДА ҚАТОР ТАШКИЛОТЛАР БИЛАН 
ҲАМКОРЛИКДА ПОЙТАХТИМИЗДАГИ 
“САЙИЛГОҲ” КЎЧАСИДА "ТОШКЕНТ 
СУВЕНИРЛАРИ" КЎРГАЗМА-САВДОСИ 
ТАШКИЛ ЭТИЛДИ.

» “Ҳунарманд” 
уюшмасига аъзо 
тадбиркорларнинг 
йирик лойиҳаларини 
амалга оширишни ҳам 
қўллаб-қувватлаш 
бўйича банкнинг ўз 
маблағи ҳисобидан 36 
ой муддатга 6 ойлик 
имтиёзли давр билан 900 
миллион сўмгача кредит 
ажратиш йўлга қўйилди. 
Бунда тадбиркорнинг 
хоҳишига кўра, кредит 
миқдорининг 10 миллион 
сўмгача бўлган қисмини 
нақд пул кўринишида 
олиш имконияти ҳам 
яратилган.

“Ўзаросуғурта” АЖ Оҳангарон суғурта марказига тегишли А4-2020 
№134251 рақамли полис йўқолганлиги сабабли 

БЕКОР ҚИЛИНАДИ

ЭЪЛОН

ЎЗБЕКИСТОН РЕСПУБЛИКАСИ 
АҲОЛИСИ ВА МЕҲМОНЛАРИ ДИҚҚАТИГА!

ЎЗБЕКИСТОН РЕСПУБЛИКАСИНИНГ АМАЛДАГИ 
ҚОНУНЧИЛИГИГА МУВОФИҚ, ЎЗБЕКИСТОН РЕСПУБЛИКАСИ 
АХБОРОТ ТЕХНОЛОГИЯЛАРИ ВА КОММУНИКАЦИЯЛАРИНИ 

РИВОЖЛАНТИРИШ ВАЗИРЛИГИ «ЭЛЕКТРОМАГНИТ 
МОСЛАШУВ МАРКАЗИ» ДАВЛАТ УНИТАР КОРХОНАСИ 

ОГОҲЛАНТИРАДИ:
Республика ҳудудига рухсатномасиз ва сертификатсиз олиб кирилган ҳамда сотувда бўлган 

ишлатилаётган радиоэлектрон алоқа воситалари (узоқ масофали радиоузайтиргичлар, 
радиостанциялар ва бошқа радиоузатгич воситалари) ўрнатилган тартибда мусодара қилинади ва 

уларни олиб киришни амалга оширган шахсларга нисбатан маъмурий 
жавобгарлик чоралари кўрилади.

Радиоэлектрон алоқа воситаларини республика ҳудудига олиб кириш учун рухсатнома олиш ва 
ўрнатилган тартибда рўйхатдан ўтказишни расмийлаштириш масалалари бўйича «Электромагнит 

мослашув маркази» ва унинг вилоят бўлинмаларига мурожаат қилинг.

Бизнинг манзиллар:
Тошкент шаҳри,  Фарғона йўли кўчаси, 15-уй, 
 телефон: (71) 202-61-69.
Андижон шаҳри, Истиқлол кўчаси, 33-уй,
 телефон: (71) 230-64-65.
Бухоро шаҳри,  академик И. Мўминов кўчаси,
 2-уй, телефон: (71) 230-64-66.
Жиззах шаҳри,  Ш.Рашидов кўчаси, 46-уй, 
телефон: (71) 230-64-68.
Нукус шаҳри,  Ерназар Алакўз кўчаси, 
ШАТС биноси, телефон: (71) 230-64-75.
Қарши шаҳри,  Мустақиллик кўчаси, 21-уй,
телефон: (71) 230-64-78.
Навоий шаҳри,  Амир Темур кўчаси, 4-уй, 
телефон: (71) 230-64-69.

Наманган шаҳри, Марғилон кўчаси, 8-«А» уй,
2-корпус, 54-хона,  телефон: (71) 230-64-72.
Самарқанд шаҳри, Сельский, Колбоғ, Радио шаҳарча, 
телефон: (71) 230-64-80.
Термиз шаҳри, Ат-Термизий кўчаси, 28-уй,
телефон: (71) 230-64-79.
Гулистон шаҳри, Мустақиллик кўчаси, 54-уй,
телефон: (71) 230-64-67.
Фарғона шаҳри, Б.Марғилоний кўчаси, 30-уй,  
телефон: (71) 230-64-74.
Урганч шаҳри, Ал-Хоразмий кўчаси, 108-уй, 23-хона, 
телефон: (71) 230-64-77.

Узоқ умр кўришни орзу қилмайдиган 
инсон бўлмаса керак. Кишининг ҳаёт маз-
муни эса фақат моддий фаровонлик би-
лан эмас, балки халқимизга хос қадрият 
ва анъана мезонлари билан ҳам ўлчана-
ди. Шунинг учун ҳар биримиз дориломон 
кунлар қадрига етиб, бебаҳо лаҳзалардан 
унумли фойдаланишимиз керак. 

 Денов туманининг “Боғи эрам” ма-
ҳалласида истиқомат қилувчи Бибиражаб 
Муродова ана шундай ибратли умр йўли-
ни босиб ўтаётган пиру бадавлат инсон-
лардан бири. Асрларнинг гувоҳи бўлган 
момомиз Инсон қадрини улуғлаш ва фаол 
маҳалла йилида 102 ёшни қарши олибди. 
Тўрт нафар фарзанд, 21 набира ва 40 
дан ортиқ чевара ва эваралар қуршовида 
қарилик гаштини сураётган онахон билан 
бир муддат гурунглашдик. 

– Ҳар бир даврнинг ўзига хос қувончу 
ташвишлари бўларкан болам, – дейди 
Бибиражаб момо оғир тин олиб. – 1920 
йилнинг баҳорида “Чўнтош” маҳалласида 
– Берди ака ва Адолат опа хонадонида 
туғилган эканман. Отам чорвадор, онам 
уй бекаси бўлган. Болалигимиз анча-
йин нотинч ва ҳийла қўрқувда ўтганини 
эслайман. Қама-қама ва сургун қилиш 
бошланганди ўшанда. Халқнинг бор-буди 
тортиб олиниб, колхозлаштириш сиёсати 
ҳукм сурган паллада минглаб халқ фи-
дойилари ва таниқли олиму уламолар 
қатағонга учради. 

Тўсатдан бошланган Иккинчи жаҳон 
уруши эса халқнинг бошига битган бало 
бўлди. Беҳисоб йўқотиш, адоқсиз кул-

фат, аччиқ кўзёшлар, эҳ-ҳе, айтаверсам 
гап кўп. Булар камлик қилгандек, чигит 
экиш, пахтага сув қўйиш, чорва боқиш, 
ғалла ўрими, рўзғор ташвиши, фарзанд 
тарбиясигача хотин-қизлар зиммасида 
эди. 

Адашмасам, 1943 йилнинг баҳорида 
“Қоратоғ” канали қурилиши бошланди. 
Қорин тўйдириш учун эрта тонгдан то 
қош қорайгунча меҳнат қилганмиз. Бир 
неча ўн километрга чўзилган майдонда 
ҳафталаб қолиб кетардик. Ёниб турган 
машъала тунни тонгга улаган. Ўша давр-
лардаги азоб-уқубат ва ғам-ташвишлар 
қалбларда битмас жароҳат қолдирганини 
кекса авлод вакиллари яхши билади. 

Қаҳрамонимиз урушдан кейин “Қи-
зил Фарғона” ва “Ғалаба” колхозларида 
пахта-ғалла ва қишлоқ хўжалиги маҳ-
сулотлари етиширишда муносиб ҳисса 
қўшади. Чоравчилик ва паррандачилик 
билан шуғулланган. Кўп йиллар “Ҳайро-
бод” қўрғонидаги болалар интернат уйи 
ҳамда 50-умумий ўрта таълим мактабида 
фаррошлик қилади. 

– Яшаш – ҳикмат, узоқ умр – зийнат,  
дейдилар. Юз ёш ва ундан кўп умр кў-
ришнинг сири нимада, – савол бераман 
момога. 

– Бунинг ҳеч қандай синоати йўқ, 
айланай. –Кимдир тўйимли ва сифатли 
овқат еган киши кўп яшайди, деса бошқа 
биров “қора меҳнат” қилганлар тез қарий-
ди, деб ўйлайди. Балки бу гапларда ҳам 
жон бордир. 

Аммо мен бошқа фикрдаман. Кўнгли 
тоза ва саховатпеша инсон юз билан юз-
лашиб, асрларнинг гувоҳи бўлиши мум-
кин. Шу билан бир қаторда, сабр-қаноат 
ва доимий ҳаракат ҳам бу борада муҳим 
ўрин тутиши табиий. 

– Гоҳида хонадонларда келишмовчи-
лик бўлганини эшитиб қоламиз. Айрим ёш 
келин-куёвларнинг ажрашиб кетаётгани 
ҳам аччиқ ҳақиқат. Хўш, ҳаёт тўкис ва 
рўзғорлар ободлиги учун нималарга эъ-
тибор бериш керак... 

– Халқимизда “Қарс икки қўлдан...”, 
деган ибратомуз нақл бор. Ватан ичра 
мўъжаз маскан ҳисобланган оилада но-
тинчлик бўлса, хайру барака кўтарилади. 
Меҳр-оқибат ришталари узилиб, низо ва 
адоват уруғи ниш уради. Шунинг учун 
қудалар оқиллик ва донолик билан иш 
кўриши, ёшлар эса бир-бирини тўғри 
тушуниши керак. Шундагина ҳеч қандай 
норизолик ва дилхираликка ўрин қолмай-

ди. Жамиятда мустаҳкам оилалар сони 
кўпаяди. 

– Ҳар бир фарзанднинг ўз ўрни бор. 
Ўзгача феъл-атвор ва характерга эга бў-
лиши табиий. Давомчиларнинг қай бири 
сизга меҳрибон? 

– Ўғил еб ўрга кетар, қиз еб қирга,  
дейди доноларимиз. Худога шукр, келин 
олиб, қиз узатдик. Аллақачон ўзларидан 
тиниб-тинчиб кетишган. Аждодлар анъана-
сини невара-чеваралар давом эттираяпти. 

Аммо мен учун энг яхшиси бу – Гўзал 
келин. У хурсандчилик кунларда ҳам-
роҳим, ташвишли дамларда дардкашим 
бўлган. Ундан мингдан-минг розиман. 
Илоҳим, бу яхшиликлари ўғил-қизларидан 
қайтсин. 

– Қашқадарё вилоятининг Нишон 
туманида туғилганман, – дейди Гўзал 
Турдиева. –Турмуш ўртоғим Мирзақобил 
Муродов билан Самарқанд кооператив 
институтида ўқиб юрганда танишганмиз. 
Тўй-томошалар билан “Боғи эрам”га ке-
лин бўлиб тушгандим. Шунгаям 40 йил-
дан ошибди, денг. Беш нафар фарзандни 
вояга етказдик. Саккиз нафар набиранинг 
суюкли бувижони ва севимли бобожони-
миз. Мана шундай бахти бутунлик ҳамма-
га насиб қилсин. 

Ишонасизми, қайнонам ўз онамдек бў-
либ қолган. Йўл-йўриқ кўрсатиб, масла-
ҳат беради. Билмаганларимизни эринмай 
ўргатади. Овқат танламайди. Тозаликка 
эътиборли. Сут-қатиқ ва кўкатларни хуш 
кўради. Миш-миш ва иғводан йироқ. 
Бировга ҳасрат қилмайди. Турмушдан 
нолиганини эшитмаганман. 

Шажарамиз улуғини тирик тарихга 
қиёслаш мумкин. Хотираси мустаҳкам, 
кўзлари тийрак. Фарзандлар, келинлар, 
набираларнинг исми, туғилган йили, ойи 
ва ҳатто, кунигача яхши билади. Қачон 
тўй қилганимизу, қайси вақтда меҳмон 
келганигача тўғри айтади. Маҳалламиз 
маслаҳатгўйи, хонадонимиз фариштаси 
ва меҳрибон дуогўйимиз доим соғ-сало-
мат бўлсин. 

Қора кунларнинг қатлиоми, қирғинба-
рот дамларнинг даҳшатларию, урушдан 
кейинги тизгинсиз изтиробларни ортда 
қолдирган Бибиражаб момо Муродова 
янги замоннинг фараҳбаш кунларида 
иззат-ҳурмат ва роҳат-фароғатда умргу-
заронлик қилмоқда. 

Абдумалик ҲАЙДАРОВ,
“Ўзбекистон овози” мухбири.

БИЛАСИЗМИ?

Солиқ кодексига мувофиқ, пахта йиғим-терими бўйича 
қишлоқ хўжалиги ишларига жалб қилинадиган жисмоний 
шахсларнинг пахта териш орқали топган даромадига со-
лиқ солинмайди.

Ер ости сувларига қудуқларни бурғилаш фаолияти 
билан шуғулланувчи юридик шахсларга қудуқларни бур-
ғилаш учун рухсатнома олиш талаб қилинади. 

Фуқаролар чуқурлиги 25 метргача ер ости сувларига 
қудуқларни шахсий эҳтиёжлар учун бурғилаганда рух-
сатнома олиш талаб қилинмайди.

Автомобилларни сақлаш жойларига қуйидаги транс-
портлар Давлат йўл ҳаракати хавфсизлиги хизмати ор-
ганларининг маълумотномасисиз қабул қилинмайди:

— ёқилғи ёки мой, суюқ ва суюлтирилган газ сизиб 
турган; 

— салони ёки багажнигида тез ёнувчи, портлаш хавфи 
бўлган, радиоактив ёки заҳарли моддалар бўлган; 

— йўл-транспорт ҳодисаси натижасида техник жиҳат-
дан шикастланган.

Шунингдек, оғирлиги 3,5 тоннадан кўп ва ҳайдовчи 
ўриндиғидан ташқари, ўтириш жойлари 8 тадан кўп бўлган 
транспортлар ҳам доимий ва вақтинча сақлаш учун автомо-
биль тўхташ жойларида сақлашга қабул қилинмайди.

t.me/huquqiyaxborot

Бугунги кунда аксарият 
қишлоқларда яшовчи фу-
қаролар хонадонларининг 
кадастр ҳужжатлари йўқ 
ёки тўлиқ эмас. Бунинг на-
тижасида кадастр ҳужжати-
га эга бўлмаган фуқаролар 
имтиёз ва имкониятлардан 
фойдалана олмаяпти.

Хусусан, улар томорқа 
учун кредит, қурилиш иш-
ларига субсидия, уй-жойи-
ни кенгайтиришга ипотека 
кредитларини ололмаяпти. 
Оқибатда жойлардаги Халқ 
қабулхоналари, маҳал-
лий ҳокимликлар, дахлдор муассасаларга жуда кўплаб мурожаатлар келиб 
тушмоқда. Энг ёмони, кадастр ҳужжати бўлмаган фуқаролар ер солиғини уч 
карра оширилган миқдорда тўламоқда.

– Фуқаролар кўп йиллардан бери яшаб келаётган хонадонларини қону-
ний расмийлаштириб олмаган, – дейди кадастр агентлиги Сирдарё вилояти 
бошқармаси бошлиғи Олимжон Махаров. – Бундай хонадонлар анча йиллар 
олдин отаси ёки бобосига тегишли бўлиб чиқади. Вақтида кадастр ҳужжатла-
рини расмийлаштирмагани боис хонадонларга ёки ерга тегишли бошқа айрим 
ҳужжатлар ҳам йўқолиб кетган.

Кадастр ҳужжатларининг афзаллик томонлари шундаки, ушбу ҳужжат 
аҳолига давлат ташкилотлари билан ўзаро алоқалар учун керак. Жумладан, 
хонадонларни ижарага бериш, банкдан кредит олиш, уй-жой олди-сотдиси, 
ноқонуний ер эгаллаб олиш ҳолатларини бартараф этиш, доимий ва вақтинча-
лик пропискага қўйиш, коммунал хизматлар соҳасида тўловлар учун кадастр 
паспортининг ўрни жуда муҳим.

Мамлакатимиздаги мавжуд қонунчилик доирасида ерга мулк сифатида 
қарашга эҳтиёж пайдо бўлди. Бу нима дегани? Илгари ерни сотиш учун ав-
вал бино қурилиши, атрофи девор билан ўралиши, кейин сотилиши керак 
эди. Эндиликда давлат томонидан фуқароларга яна бир имконият яратил-
ди. Яъни, қонунда кўрсатилган ҳолларда айрим турдаги ер участкаларини 
хусусийлаштиришга рухсат берилди. Белгиланган тартибда хусусийлашти-
риладиган ерлар мулк сифатида эътироф этилади ва уни объект сифатида 
сотиш мумкин.

ЎзА

